Korinita
Lenjl1 Leta Iviva

Pol Le Rorori
Utu 1viva

Pol le vaghiliya theghewoniye e tine va i wa
e ghemba idae Korinita, Akaiya ele valivanga
Grik e tine. Le kaiwo Korinita e tine utuniye
ina Vakatha 18:1-16. Korinita iye ghemba laghiye
na lenji bisines lemoyo. Tembe ygoreiyeva
Loi kwanikwan lenji ghamba kururu lemoyo
e ghembako iyako e tine na utuniye i laghiye
yathima thanavuniye kaiwae.

Pol le vaghiliya theghetoniye e tine 1 wa
Epesas na ve kaiwowe theghathegha umboto.
Mbaganiye ina Epesas e tine, gharighari vavana
thi menawe thi ri ekelesiya Korinita e tine na thi
giya Pol yanawae vuyowo na mevathari vavana
thi yomara ekelesiya e tine. Vuyowoko iyava thi
utunangiko vavana ygoranjiyake: thi vakatha
wabwi ekelesiya e tine (1:10-4:21), yathima
thanavuniye i yomara ekelesiyako e tine (5:1-
13), thi vakatha Giya le ghaninga ma i mborom-
boro (11:17-34), na vavana thinava ramaremare

ma tene thi thuweiruva (15:12-33). Na tembe
ngoreiyeva leta yangara i mena Korinita e tine

na e letako iyako thi vaito Pol bigibigi vavana
kaiwanji (7:1; 8:1; 12:1 na 16:1). Iya kaiwae Pol i
roriya lenji leta na i vavurigheghengi bigibigiko
thiyako kaiwanji na i thombeya lenji vaitongiko.
Na tembe i giyava yanawanji ne i wa wengi na

ve thuwengi (16:5-7).

1 Ghino Pol, Loi le renuwana va i kula e ghino
na ya tabo Krais Jisas ghalinae gharaghambi.
Weingu ghaghanda Sostins wo roriya letake
iyake 2 na wo variye i ghaona e ghemi, ghemi
Loi le ekelesiya Korinita wenga. Ghemi Loi
kaerova i ghatha rangiyanga amalaghiniye kai-
wae, kaiwae kaero i tubwenga weya Krais
Jisas na iye le wabwi, na i tuthinga ghemi
hu tabona amalaghiniye le gharighari. Ko ma
mbe ghemi enge, weimiyangiya valivangake
wolaghiye gharighariniye, thavala thi kururu
weya ghanda Giya Jisas Krais, iye thiye na ghinda
ghanda Giya. 3 Wo nango weya Ramanda Loi na
ghanda Giya Jisas Krais gharenji wernga na lenji
gharemalili i riyevanjara gharemina.

4 Mbanake wolaghiye ya vata ago weya Loi,
kaiwae le mwaewoko iyako kaero i tubwenga
weya Krais Jisas. > Iyake kaiwae Loi kaero i
giya bigibigike thovuthovuye wolaghiye e ghemi,
valikaiwami lemi utuutu i thovuye na lemi
ghareghare i laghiye. ¢ Lama vavaghare e
ghemi Krais kaiwae kaero e ghawokithinja na
i laweghathinga, 7 iya kaiwae Nyao Boboma
le giya bwagabwaga ma regha i ghenethavwi
e ghemi. Mbangake mbema hu roroghagha
enge ghanda Giya Jisas Krais le njoghama Kkai-
wae. 8 Iye ne i njimbukikinga na mbe hu
vurigheghe vara ghaghada mbana le ghambako,
na mbarna mbala Giya Jisas Krais le njoghama ma
e ghamiwonjowe mun. ° Emunjoru, valikaiwa
ra vareminja Loi, iye i kula vathanga na weimi

Nariye, Jisas Krais ghanda Giya, hu yaku na
ghamwami vanaora.

10 Lo bodaboda, ghanda Giya Jisas Krais e idae
ya utu vavurigheghe e ghemi, weimiyarngiya
ghamunena lemi renuwana regha, mbala ma hu
vakatha wabwi e tinemina, ko lemi renuwana
hu vamboromboro e gharemina na hu wabwi
na regha. 11 Lo bodaboda, gharighari vavana thi
mena Kloe ele ngoloko tine, thi giya yanawangu,
thina, mbe ghemi enge hu vegaithi wanagga.
12 Vavana ghemi hupa, “Ghime wo ghambugha
Pol”; na vavana hupa, “Ghime wo ghambugha
Apolos”; na vavana huna, “Ghime wo gham-
bugha Pita”; na vavana tembe hunava, “Ghime
wo ghambugha Krais.”

13 Lemi vakatha nygoreiyako, ngoreiya hu
goviyaviya Krais. Ngoroyga, Pol va 1 mare
kaiwami? Va hu bapitaiso Pol e idae? 14 Ya vata
ago weya Loi kaiwae mava ya bapitaisoryga mun,
mbe Krisipas na Gaiyus enge; 15 iya kaiwae ma
valikaiwae lolo regha e tinemina ne inga, “Ghino
va ya bapitaiso Pol e idae.” 16 Aa, ngoreiye te
vambe ya bapitaisongiva Setepano le wabwi, ko
ma te elo ghareghare reghava na va ya bapitaiso
lolo reghava. 17 Kaiwae Krais mava i variyengo
na ya bapitaisongiya gharighari, ko iyemaenge
va 1 variyengo na ya vavagharena Toto Thovuye.
Ma yana ya vavaghare ghino lo thimba e tine,
nandere, iyemaenge nuwanguiya gharighari thi
ghamino Jisas ghakros utuniye le vurigheghe na
thava kros utuniye le vurigheghe i tabo na bigi
bwagabwaga.

Krais iye thimba na vurigheghe i mena weya

Loi
18 Kaiwae Krais le mare e kros vwatae utuniye

werngiya thavala e gharenji ma thi ghareghare
Loi, ngoreiya bigi bwagabwaga wengi, ko iye-
maenge ghinda kaero ra vaidiya vamoru, Jisas
le mare e kros vwatae utuniye weinda ra
ghaminogha Loi le vurigheghe. 19 Ngoreiya Buk
Boboma le worarggiya, Loi ina,

“Ne ya rakayathu raghareghare lenji thimba,
thavala nuwanji i goi ne ya Kkitena lenji

renuwana.”

20 Ngoronga thiye rathimbathimba?
Ngoroyga thiye nuwanji 1 goi? Ngoroynga
thiye thi thimba e utuutu e yambaneke? Loi
kaerova i viva gharighari lenji thimba i tabo na
bigi bwagabwaga.

21 Gharighari ghinda la thimba e tine ma
valikaiwanda na ne ra ghareghareya Loi, kai-
wae Loi weiye le thimba va 1 renuwana
ngoreiyako. Ko iyemaenge Totoko iyava wo
utunako na gharighari thinava utu bwagab-
waga, Loi i vakaiwona na i vamorungiya
thavala thi lonweghathi. 22 Jiu nuwanjiya thi
thuweya vakatha ghamba rotaele e maranji, na
Grik nuwanjiya thi logpweya gothimbathimba,
23 ko ghime wo vavagharena Krais le mare e
kros vwatae. Totoko iyako Jiu gharighariniye
lenji ghamba thalativa, na thiye ma Jiu wengi
ngoreiya kabaleya lenji utuutu. 24 Ko thavala
kaerova Lol i kula wengi, Jiu na thiye ma
Jiu gharighariniye, Krais iye Loi le vurigheghe

1:19 Ais 29:14

na le thimba. 25 Gharighari vavana lenji
renuwana thinava Loi le vakathako iye bigi
bwagabwaga, ko iyemaenge amalaghiniye le
vakathako 1 kivwalaygiya gharighari lenji thim-
bako ghavakavakatha. Tembe ygoreiyeva, va-
vana lenji renuwarga thinava Loi le vakatha ma
ele vurigheghe, ko iyemaenge le vakathako iyako
1 vurigheghe kivwala gharighari lenji vakatha.
26 Lo bodaboda, wo hu renuwana mbanga
Loi va i kula wepnga na kaero hu tabo
raloywelonweghathi. Ghemi va e lemi
ghareghare gharighari e maranji ma hu
ghanagha, ghemi va ravurivurigheghe, ma hu
ghanagha, na ghemi e idaidami laghiye, ma hu
ghanagha. 27 Ko iyemaenge ra numovuvura,
gharighari e yambaneke e maranji, thiye Loi va
1 tuthingi, na iyake kaiwae 1 vakathafngiya
raghareghare thi monjina. Na thavala thi
njavovo gharighari e yambaneke e maranji,
thiye Loi va i tuthingi, na iyake kaiwae i
vakathangiya thiye e lenji vurigheghe, thi
monjina. 28 Na Loi va i tuthingiya gharighari
ma e idaidanji, na gharighari thiye gharighari
wolaghiye thi botewo, na gharighari thiye
gharighari wolaghiye lenji renuwana thiye
ma bigi moli ngoreiye. Va i vakatha ngoreiyako
mbala iya bigibigiko gharighari lenji renuwara
inava e ghanjithovuye laghiye, ne thi tabo
na bigi bwagabwaga. 29 Loi va i vakatha
ngoreiye, na mbala ma valikaiwae lolo
regha tembe 1 tarawenava ghamberegha
Loi e marae. 30 Amalaghiniye kaiwae hu
yaku weya Krais Jisas, iye kaero i tabo

na Lol le thimba kaiwanda. Ngoreiyake,
Krais 1 wovarumwarumwarurnainda, 1
vabobomarnainda, na 1 rakayathuinda thari
e tine. 31 Ngoreiya Buk Boboma le utu:
“Thela nuwaiya i wovorovorona, valikaiwae
1 wovorovorona Giya Loi.”

2

Pol i vavagharena Krais le mare

1Lo bodaboda, mbana va ya ghaona na ya vav-
aghareya Loi utuniye e ghemi, lo utuutu mava
ngoreiya rautuutu laghiye na rathimbathimba
lenji utuutu. 2 Lo yakuyaku e ghemi, mava lo
renuwanava regha, ko mbema Jisas enge na
le mare e kros vwatae utuutuniye. 3 Mbana
vambe inangu e ghemi, ya njavovo weingu lo
mararu na riwagngu i tage. 4 Mbana ya utupa
na ya vavagharena Toto Thovuye e ghemi, lo
vavaghare ma ngoreiya rathimbathimba lenji
utuutu na ya utuwo nuwami, ko lo vavaghareko
Loi i vaemunjoruna Nyao Boboma le vurigheghe
e tine, > mbala lemi lonpweghathina thava i
ndeghathi gharighari lenji thimba e tine, ko i
ndeghathi enge Loi le vurigheghe e tine.

Loi le thimba i mena weya Nyao Boboma

6 Emunjoru ma ya utu pgoreiya rathim-
bathimba lenji utuutu, ko iyemaeynge thimba
regha iya ya utuna werngiya thavala kaero thi
gharematuwa. Iya thimbake iyake ma i mena
e yambaneke, na yambaneke gharambarom-
baro ma thi ghareghare, thiye lenji vurigheghe

1:31 Jer 9:24

tene iko. 7 Ko thimbake iya ya utupake, i
mena weya Loi, na vambowo i wothuwele.
Amba muyai i vakatha yambaneke, thimbake
iyake vama inawe. E tine ghinda ra vaidiya
bigibigike thovuthovuye wolaghiye va 1 vi-
vatharawe ghinda kaiwanda. Mbarna va 1 vivako
Loi mava 1 worangiya thimbake iyake wengiya
gharighari. 8 Yambaneke gharambarombaro
mava thi ghareghareya thimbake iyake. Kaiwae
thongova e lenji ghareghare, mbala mava thi
rokros vwenyevwenye gha Giya. 9 Ko iye-
maernge, Buk Boboma i worangiya ngoreiyake,
ina,
“Budakaiya ma mbana regha gharighari thi
thuwe o thi logyweya,
na ma mbarna regha thi rerenuwana kaiwae,
bigibiginiye Loi kaerova i vivatharawe thavala
thi gharethovuwe kaiwanji.”
10 Ko Nyao Boboma le kaiwo e tine, Loi
1 worangiya weinda bigibiginiyeko iyava i
rothuweleko moli.

Nyao Boboma 1 ghareghareya bigibigike
wolaghiye, othembe Loi le renuwanako iya i
dumwagako moli i ghareghare. 11 Ma lolo regha
i ghareghare lolo reghava le renuwana, mbe
ghambereghako vara une i ghareghare. Tembe
ngoreiyeva, ma lolo regha i ghareghareya
Loi le renuwana, Loi ghamberegha Une i
ghareghare. 12 Ghinda ma ra wo yambaneke
ririwoniye une, ko Nyaoko iya i mena weya Loi
kaero ra wo na ina weinda. Iyake kaiwae, la
renuwana ma mboromboro weiye yambaneke

2:9 Ais 64:4

gharighariniye lenji renuwana. Iya kaiwae
valikaiwanda ra ghareghareya Loi le mwaewo
bwagabwagake iya i giyake weinda. 13 Iya
kaiwae wo vavagharena Loi le mwaewo na
ma lama utuutu ma wo weya lenji thimba e
tine, ko iyemaenge i mena Nyao Boboma le
vavaghare e tine. Na wo vamanjamanjalana
Loi Une le renuwana wengiya thavala Nyao
Boboma ina wengi. 14 Ko thavala Nyao
Boboma ma ina wenggi, thiye ma nuwanjiya
thi wovatha thebigiya i mena Loi e Une, kaiwae
thi renuwana thiye bigi bwagabwaga. Ma
valikaiwanji thi wo ghanjirumwaru kaiwae mbe
Nyao Boboma enge valikaiwae 1 worangiya
ghanjirumwaru. 15 Ghinda iya Nyao Boboma
inake weinda valikaiwanda ra wo bigibigike
wolaghiye ghanjirumwaru. Ko thavala ma Nyao
Boboma ina wengi, ma regha valikaiwae i
ghareghareinda na ne i tuthi la ghareghare i
rumwaru o nandere. 16 Ngoreiya Buk le utu,
ina,

“Thela i ghareghareya Giya le renuwana na

valikaiwae i vavagharewe?”

Ko ghinda iya ra wo Nyao Boboma, la renuwarna
ngoreiye Giya Krais le renuwara.

1 Lo bodaboda, mbana va ya vyaku
weinguyangiya ghemi, ma valikaiwangu ya utu
e ghemi ngoreiya ya utu wengiya gharighari
thiye Nyao Boboma ina wengi. Ko lo utuutu
e ghemi yngoreiya gharighari thiye yambaneke

2:16 Ais 40:13

gharerenuwana ina wengi, ngoreiya ghemi
amba gamagai nanasiye Krais ghaghareghare
kaiwae. 2 Vambe ya ligiya enge thu e ghemi.
Mava ya giya ghaninga vurigheghe e ghemi,
kaiwae ma valikaiwami. Na othembe mbanake,
ma valikaiwami ya giya ghaninga vurigheghe
e ghemi na hu ghan, 3 kaiwae ghemi amba
hu ghambugha yambaneke thanavuniye na
gharighari yambaneke ghanjithanavu, kaiwae
yamwakabu na ghatemuru mbe ina e ghemi.
Thare thiyake thi vaemunjoruna yambaneke
gharerenuwana ina e gharemina na iye i
mbaronanga? 4 Kaiwae ghemi vavana huya,
“Ghime Pol le wabwi,” na vavana hupga,
“Ghime Apolos le wabwi.” Iyake ngoreiya
hu ghambugha yambaneke gharighariniye
ghanjithanavu iyako, ae?

> Ngoronga? Thela Apolos na thela Pol?
Ghime mbema rakakaiwo eyge. Tomethi
ghamakaiwo Giya va i giya weime, na e lama
kaiwoke iyake tine ghemi e lemi lonweghathi.
6 Ghino ya kabughathigha weiwo, Apolos i va-
vanjighinjighi e mbwa, ko Loi iye i vakatha
na i mbuthu. 7 Thela i kabu na thela i va-
vanjighinjighi, thiye ma bigi ngoreiye, ko iye-
maenge Loi iye 1 laghiye, kaiwae iye i vakatha na
i mbuthu. 8 Rakabukabu na ravavanjighinjighi,
theghewoko thi yaku e kaiwo regha, ko tembene
regha na regha ve vaidiya le kaiwoko modae
ygoreiya le vakathako. 9 Ghime thamaghewoke
wo kaiwo na regha Loi kaiwae, na ghemi Loi le
uma.

Na tembe ngoreiyeva, ghemi Loi le pgolo.

10 Ghino ngorangwa ngolo gharavatavatad iye
ele ghareghare. Loi i giya wo mwaewo na ya
vanamwe ngoloko ghayayao na ya woraweya
ghambaghimbaghi, na ne gheko woune vavana
thi vatavatadiwe. Ko iyemaernge regha na regha
tembene i njimbukikiya le vatavatadiko. 11 Loi
kaerova i woraweya rjgoloko ghambaghimbaghi
iye Jisas Krais, na thava te lolo reghava i
woraweya mbaghimbaghi togha. 12 Gharighari
vavana ne thi vatavatad e mbaghimbaghike
iyake, ne thi bigiya gol, silva na vari ghayamoy-
amo thovuye, ko iyemaenge vavana thi bigiya
umbwaumbwa, winjiwinji na nana. 13 Ko iye-
maernge regha na regha le kaiwo ghathovuye
na ghathari ne ve yomara na ra thuwe mbarna
Krais ne ghambana i njoghama ghatha kaiwae.
Kaiwae e mbanako iyako ne ngoreiya ndighema,
na ndigheko iyako ne i mandowa lolo regha na
regha le kaiwo, i thovuye o i thari. 14 Thongo
lolo regha le vatavatad mane i nda, na ne i
wo le kaiwoko modae. 15 Ko thongo lolo regha
le vatavatad i nda e ndighe kaero i thivaiya le
kaiwoko une. Iye ne 1 vamoru ghamberegha
yawaliye ygoreiya lolo i vorangima e ndighe une
na nimae ma e uneune.

16 Kaero hu ghareghare ghemi Loi le Ngolo
Boboma, na Nyao Boboma i yaku e ghemi. 17 Iya
kaiwae thoygo lolo regha i vakowana Loi le
ngolo boboma, Loi tembene i vakowanava loloko
iyako, kaiwae Loi le ngolo i boboma na ngolo
bobomako iyako iya ghemina.

18 Thava ghemi regha i mando na tembe i
yarova ghamberegha. Thongo lolo regha e

tinemina i renuwarga na inava iye yambaneke
thimbaniye inawe, thimbako iyako mbala i
botewo na gharighari thi wovakabakabaleyarna,
ambane iye i tabo na rathimbathimba moli.
19 Kaiwae budakaiya yambaneke gharighariniye
thi renuwana iye thimba, Loi e marae iye
thimba bwagabwaga; ngoreiya Buk Boboma le
worarngiya, ina, “Loi i vakathaygiya rathimbat-
himba na tembe thiye ghanjimberegha thi wona
e lenji thimbako tine,” 20 na tembe inava, “Loi
1 ghareghare rathimbathimba lenji renuwana
ma e uneune.” 21 Iya kaiwae lolo regha na
regha tha i utu weiye le sirari lemi randeviva
kaiwanji. Kaiwae bigibigike wolaghiye ghemi
kaiwami. 22 Randeviva ngoreiya Pol, o Apolos,
o Pita, bigibigi ngoreiye yambaneke, yawali na
mare, renuwarna goreiya noroke na mbaga
i menamenako; thiyake ghemi kaiwami, 23 na
ghemi Krais kaiwae, na Krais Loi kaiwae.

4

Giya ghamberegha valikaiwae 1 tuthiya
rakakaiwo le kaiwo ghathovuye na ghathari

1 Lemi rerenuwana ghime kaiwame mbala
ngoreiya ghime Krais le rakakaiwo, iyava i
bigirawengi na bigiko iya simosimoko righe
gharautu. 2 Bigi laghiye moli rakakaiwo
ngoranjiyako wengi, thiye thi mando na thi
vamboromborona ghanjigiyako le renuwana.
3 Ko thongo ghemi o rambarombaro regha hu
tuthiya lo kaiwoke ghathovuye na ghathari,

3:19 Job 5:13 3:20 Sam 94:11

mane ya rerenuwarna kaiwae. Othembe gh-
ino wombereghake ma valikaiwangu ya wo-
vathovuthovuyena o ya wovatharitharina lo
kaiwo. 4 Ma te ya renuwarnava bigi regha va ya
vakatha vathari, ko iyemaenge ma valikaiwae
iyake kaiwae na rapava rakakaiwo thovuye
ghino. Giya ghamberegha tembe 1 tuthi lo
kaiwo i thovuye o i thari. > Iya kaiwae tha
hu wovathovuthovuyena o hu wovatharitharina
ghamune lenji kaiwo, kaiwae amba ma kot
ghambana. Giya wo i mena, amba iye tembe
ghamberegha i worayngiya e manjamanjala bi-
gibigiko wolaghiye iya simosimoko righe weiye
gharighari lenji renuwana thuwele e gharenji.
Ko amba ghinda regha na regha ghandatarawa i
mena weya Loi ngoreiya la kaiwoko.

6 Lo bodaboda, wo ya utuna ghino na Apolos.
Nuwarnguiya ghamba thuwathuwa ghime na hu
ghareghare le utuutu gharumwaru, ygoreiya
ghalinanda regha iya, “Thava hu vakatha o hupa
iya mava thi rorori Buk Boboma e tine.” Mbala
ma hu sirari na hu wovorepa lemi randeviva
regha na hu wonjonanjona randeviva reghava.
7 Thela i wovorevorena idan na i kivwalaggiya
gharigharike wolaghiye? The bigi ina e ghen
ma u wo weya Loi? Thongo len thovuye
1 mena weya Lol ghamberegha, buda kaiwae
u wovorenange ghanimberegha ngoreiye len
thovuye i mena e ghen?

8 Ko ana bigibigike wolaghiye kaero i mborom-
boro weynga? Ko ana thovuyeke wolaghiye
kaero i riyevanjaranga? Ko ana kaero hu tabo
na rambarombaro laghilaghiye? Ko iyemaenge



1 Korinita 4:9 xiii 1 Korinita 4:14

ma emunjoru. Na ghime tembe ygoreiyeva
mbala wo tabona rambarombaro laghilaghiye
na wo mbaro weimangiya ghemi? 9 Ko iye-
maerge ma ngoreiyako. = Ghayamoyamo e
ghino ngoreiya ghime ghalinae gharaghambi,
Loi va i bigiraweime muyai moli.  Ghime
fngoramengiya gharighari thiye mbaro iana thi
mare gharighari e maranji. Ghime wo tabo na
bigi regha gharigharike thi ghewoime, na tembe
fngoreiyeva nyao thovuthovuye na yambaneke
gharighariniye. 10 Krais kaiwae gharighari thi
wova kabakabaleyanaime, ko iyemaenge weya
Krais, ghemi lemi renuwarga hugnava hu thimba
moli! Ghime wo njavovo, ko iyemaenge ghemi
lemi renuwana hunava hu vurigheghe! Ghime
ma ghamayavwatata i laghiye, ko iyemaenge
ghemi lemi renuwana hunava ghamiyavwatata
i laghiye! 11 Va i menakowe na ghaghada
noroke, bada i ghariime, mbwa 1 ghariime,
lama njimbonjimbo i thari, thi tagavotagamena
weime, wo rakaraka lolonjga, 12 na tembe ghime
e nimanimame wo kaiwo vurigheghe. Mbana
gharighari thi utuvathari weime, wo vare-
moliyangi, na mbana thi giya vuyowo weime,
wo ghatanaghathi. 13 Mbapa gharighari thi
utukwan ghime kaiwame, ghime wo gonjogha
wengi e utu thovuye. Ghime ygorameya
ghembako ghadidiye, thi njongoyathuime, na
rgorameya bigi bwagabwaga rameyambaneke e
maranji. Mbe ngorame varako ghaghad noroke.

14 Ya rorori e ghemi na ya utu yngoreiyako,
ma nuwanguiya lemi renuwaypa hunava ya
vakathanga na hu monjina, ko iyemaegnge

nuwarnguiya ya vavurigheghenanga ygoreiya
ghemi lo ngaygga moli na valigharegharengu.
15 Valikaiwae ya vakatha ygoreiyako kaiwae
ghino mbe womberegha enge ramami. Othembe
Krais e idae ghamiranjimbunjimbu thi ghanagha
moli, ghino Krais e idae ya tabo na ramami,
kaiwae ghino iyava ya womena Totona Thovuye
e ghemi. 16 Iya kaiwae ya nango vurigheghe e
ghemi na hu ghambugha wothanavuke. 17 Iyake
kaiwae, na ya variya Timoti i ghaona e ghemi.
Iye ngoreiya narungu moli valigharegharengu,
na iye Giya le rakakaiwo thovuye. Iye ne i va-
vanuwoviringa wothanavu Krais e yawaliye, na
thanavurygiko thiyako ya vavaghareyna wengiya
ekelesiya e valivangake wolaghiye.

18 Vavana ghemi lemi renuwana hu munjeva
mane ya ghaona ya thuweynga, iya kaiwae
weimi lemi sirari. 19 Thongo Giya le renuwana
ngoreiye, mbaypa nasiye ya ghaona, na ya
thuwengi thavala weinji lenji sirari na ne ya
lonweya lenji utuutu na lenji renuwana, ko
tembe ya thuweva lenji vurigheghe i emunjoru o
nandere. 20 Kaiwae Loi le ghamba mbaro mane
ra thuwe gharighari e lenji utuutu, ko ne ra
thuwe Loi le vurigheghe e tine. 21 Nuwamiya
budakai? Ya wo ghaona umbwa ghe yabiyabibi
e ghemi, o valikaiwae ya ghaona weingu lo
gharethovu na lo gharenja?

S

Yathima thanavuniye ekelesiya e tine

1 Ya lonpweya utuutu i mena e valivangana
iyana, thingava yathima thanavuniye regha i
yoyomara e ghemi. Yathimake thanavuniye
iyake, othembe thiye ma thi ghareghareya Loi
ma ghanjithanavu ygoreiye. Thinava ghimoru
i ghena weiye ramae levo. 2 Ngoronga na
weiye lemi sirari? Valikaiwami hu monjina na
hu nuwathari laghiye moli, na hu variyeyathu
loloko iya i vakatha thanavuko iyako e lemi
wabwina tine.

3 Othembe inangu bwagabwaga e ghemi, e
gharenguke ghino mbe inangu vara ghena
weinguyarngiya ghemi. Na thoygo rana gh-
ino ygoreiya weinguyangiya ghemi, na ghanda
Giya Jisas e idae kaero ya vakathavao loloko
iyako ghambaro. 4 Hu vakatha ghambaro
ngoreiyake: mbana regha hu mevathavatha, na
e gharepguke ghino mbe inangu vara ghena
weinguyangiya ghemi, na ghanda Giya Jisas le
vurigheghe mbe inava weinda, 5> amba rana na
loloko iyako i rayngi e lemi wabwina tine, hu
viyathu na i wa Seitan ele mbaro tine. Mbala ve
vakowana riwae, na mbwatane i uturangiya na
i roiteta ghathanavu raraithari na mbala mbana
ghanda Giya le njoghama, une i vaidiya vamoru.

6 Ghemi weimi lemi sirari, ko iyemaenge
ma 1 thovuya iyako! Kaero hu ghareghare,
thOI]go isit seiwo ra worawe e pwalawa ne
1 ruwo pwalawako tine laghiye na i vakatha
na i roro. Iyake ngoreiya lolo regha le thari
thanavuniye valikaiwae i valawe e ghemi, na
i vakowana lemi wabwina. 7 Hu wokiyathu
thari thanavuniye, iya ngoreiya isit e ghemi, na

ghemi ngoramiya gharighari totogha. Emunjoru
ghemi kaero gharighari totogha ghemi, kaiwae
Krais kaerova i mare kaiwanda. Iye va ygoreiya
sip nariye Jiu thi unighi Thaga Valanani kai-
wae. 8 Iyake kaiwae na yana ghandathanavu
valikaiwae ngoreiye Loi le gharighari boboma.
Iya kaiwae ra vakatha thagake iyake, thava
weiye bred thi basi weiye isit teuye, iye thari na
thari thanavuniye, ko weiye enge bred ma weiye
isit thi basi, kaiwae iye thanavu i rumwaru na
utu emunjoru.

9 Letama iyava ya rori na ya variyema e
ghemi, va yana thava te weimiyangiyava ray-
athiyathima hu yayaku na regha. 10 Ya utu
ngoreiyako, ko rayathiyathima thiye ma thi
lonweghathi ma utuninji ygoreiye. Thongo
ma hu yayaku na regha weimiyangiya ray-
athiyathima thiye ma thi lonpweghathi, anga
ne hu rakarena ernge? Ne hu rakaiteta yam-
baneke! Tembe ngoreiyeva thavala thi vothaya,
rakaivingi, o thiye thi kururu wengiya loi
kwanikwan, thiyake ma valikaiwae hu botewoy-
athungi. 11 Ko lo utuko iyava ya rorinjonako
gharumwaru ngoreiyake: thavala thina thiye
ralonweghathi ko iyemaenge thiye rayathiyathi-
mangi, thava hu yayaku na regha weimiyangi.
Tembe ngoreiyeva, thongo lolo regha ina iye i
lonweghathi, ko iyemaenge iye i vothana, o iye
1 kururu weya loi kwanikwan, o thoygo iye rautu
basibasi, 0 ramunumu, o rakaivi, ee iyake thava
weimi hu yayaku na regha. Lolo ngorako thava
hu ghaninga na regha weimi.

12-13 Thavala ma thi lonpweghathi emunjoru

weya Loi, ma lo mbaro regha ina wengi
na ya tuthiya ghanjithanavu ghathovuye na
ghathari. Loi tembene i tuthiya ghanjithanavuko
ghathovuye na ghathari. Ko iyemaenge
ghemi valikaiwami moli hu tuthiya lemi
valiralonwelonweghathi  ghanjithanavu na
hu vakatha ghanjimbaro. Buk Boboma igna,
“Hu vangurangiya thari gharavakatha e lemi
wabwina tine.”

6

Ralonwelonweghathi  thi  vakot  lenji
valiralonwelonweghathi

1 Thongo ghemina regha i wogaithi weiye gheu
regha, na i vaggu na ve vangugiya werngiya
kot gharavakatha, thiye ma thi logpweghathi e
maranji, ngoronga ghathovuyako? Ma methi wa
wengi enge lenji valiralonwelonyweghathi na thi
vanamwe lenji wogaithiko iyako? 2 Ko thare hu
ghareghare, ghinda raloywelonyjweghathi nevole
ra vanivayparngiya yambaneke gharighariniye
thavala ma thi lonweghathi? Thoygo nevole
ra vakatha pgoreiyako, ngoronga eynge na
ma valikaiwami hu vanamwe thari nasiye e
tinemina? 3 Ko ma hu ghareghareva ghinda
nevole ra vanivanangiya nyao thovuthovuye
na raraithari? Thoygo nevole valikaiwanda
iyako, valikaiwami moli mbanake hu vanamwe
lemi yakuyaku e vyambaneke bigibiginiye
utuutuniye. 4 Iya kaiwae thongo bigibigi
ngoranjiyako thi yoyomara e ghemi, mbala

5:12-13 Mba 17:7; 19:19; 21:21; 22:21,24; 24:7

hu wa weya ralonwelonweghathi regha na
valikaiwae 1 vanamwe, othembe iye ma e
idaida. 5 Mapa iyake kaiwae valikaiwae hu
monjina: ko ma lolo regha ina e tinemina,
iye nuwae i gol na valikaiwae i vanamwe
ralonwelonyweghathi theghewo lenji wogaithi?
6 Ko iyemaenge ralonwelonweghathi regha
1 vaggwa le valiralonpwelonweghathi na ve
vangurawe e kot, na kot gharavakatha, thiye ma
thi lonweghathigha Jisas thi vanivana!

7 Ghemi, kaiwae hu vangupgiya lemi
valiralonwelonweghathi na hu vayggurawengi
e kot, iyake ghaghareghare ghemi kaero hu
dobu moli. Mbala mbema hu vatomwernga
enge na ghamune thi vakatha vathari e ghemi.
Mbala mbema hu vatomwenga enge na thi
kwaniyaronga. 8 Iyemaenge ghemi hu vakatha
vathari wengiya ghamune, na hu kwaniyarongi!
Mbwana. Hu vakatha ngoreiyako wengiya lemi
valiralonwelonweghathi.

9 Ko ana ma hu ghareghare thavala ghan-
jithanavu i thari mane vethi ru Loi ele ghamba
mbaro tine? Thava hu vatomwe na lolo regha
1 kwaniyaronga: rayathiyathima, thavala thi
kururu wengiya loi kwanikwan, ragheghe thiye
rayathiyathima, amaamala na theghathegha
thiye ghimoghimoru thi vamodo na thi vakai-
wona riwanji yathima kaiwae, thavala wein-
jiyangi lenji valighimoghimoru thi vavaghena,
10 rakaivi, ranumo bigibigi, ramunumu, ral-
iutu na rautukwanikwan, thiye mane vethi
rakaru Loi ele ghamba mbaro tine. 11 Ghemi
vavana ghamithanavu va ngoreiyako. Ko

iyemaenge Giya Jisas Krais e idae na la
Loi Une le vurigheghe e tine, Loi kaerova

1 thavwinga na i vabobomana, na kaero i
wovarumwarumwarurnarnga.

Hu vakaiwona riwamina Loi le vwenyevwenye
kaiwae

12 Vavana hupa, “Ma e wodageten, bigibigike
wolaghiye valikaiwangu ya vakatha.” Ngoreiye,
ko iyemaenge ma bigibigike wolaghiye ne thi
thalavuinda na e ghandathovuye. Vavana
huna, “Ma e wodageten, bigibigike wolaghiye
valikaiwangu ya vakavakatha,” ko iyemaeyge
thava bigi regha i mbaronango. 13 Vavana hupa,
“Ghaninga ngamoinda kaiwae, na ngamoinda
ghaninga kaiwae.” Ngoreiye, ko iyemaenge
Loi ne ina na mbe theghewoko vara nan-
derengi. Riwandake ma yathima kaiwae
ngoreiye. Ra vakaiwoya enge riwandake
Giya kaiwae, Giya iye i njimbukikiya riwan-
dake. 14 Loi le wvurigheghe e tine ne i
vanguthuweiru riwandake mare e tine ygoreiya
va i vangguthuweiruya ghanda Giya Jisas mare e
tine.

15 Kaero hu ghareghare riwamina iye Krais
riwae nginauye. Thare valikaiwae lolo regha
ne 1 wo Krais riwae nginauye na i wo-
vatad weiye wevo i vakunena riwae yathima
thanavuniye? Nandere moli! 16 Ko thare hu
ghareghare, thoygo ghimoru regha weiye wevo i
vakuneya riwae yathima thanavuniye, e riwan-
jiko iye weiye wevoko kaero njgoreiye riwanjiko
regha. Kaiwae Buk Boboma ina, “Theghewoko

ngoreiya riwanjiko regha.” 17 Ko thogngo thela
weiye Giya 1 tubwe na regha, e une iye nygoreiya
kaero weiye Giya thi yaku na regha.

18 Hu voiteta yathima thanavuniye. Tharike
wolaghiye ra vakavakatha thi mena eto e riwan-
dake, ko thoygo ra yathima, kaero ra vakatha
thari e riwandake, na ra vakowana. 19 Ko ana
ma hu ghareghare riwamina ygoreiya ygolo
boboma Nyao Boboma kaiwae, iye Loi i wogiya
e ghemi na i yaku e ghemi. Ghemi ma
ghamimbereghawe, ghemi Loi we, 20 kaiwae
kaerova i vamodo njoghanga na modami laghiye
moli. Iya kaiwae hu vakaiwona riwamina Loi le
vwenyevwenye kaiwae.

7

Ghe utuniye

1 E mbanake iyake nuwanguiya ya thombeya
lemi leta va hu rori na i mena e ghino, na ya
varumwarurngiya utuutu vavana va hu vaitongi.

Thongo ghimoru regha i yaku na ngoreiya
ghibighibi, i thovuye iyako. 2 Ko kaiwae
yathima thanavuniye 1 laghiye, iya kaiwae
ghimoru regha na regha mbe ele levo na
tembe ygoreiyeva wevo regha na regha mbe
ele ghimoru. 3 Ghimoru mbe i vatomweya
riwae weya levo na wevoko tembe i vakatha
ngoreiyeva iyako weya le ghimoru na thi vam-
boromborona lenji renuwanga. 4 Wevo gham-
beregha ma i mbarona riwae, ko le ghimoruko
iya 1 mbaronava. Na tembe pgoreiyeva

6:16 Righ 2:24

ghimoruko ghamberegha ma i mbarona riwae,
levoko iye i mbaronava. > Iya kaiwae ghemi
ragheghe tha hu vevagharegharenga, thongo
mbe themighewona vara lemi renuwarna regha
na hu vevagharegharenga mbayna ubotu, na
mbala hu giya ghamimbana nango kaiwae,
ko iyemaenge tene hu ghena na reghava.
Thoygo ne hu vakatha ygoreiyako, vakathako
iyako ghaminae mane i vurigheghe e ghemi,
mbala Seitan ma i mandonga. 6 Ma ya
wogiya ghamimbaro, ko thongo nuwamiya
hu vakatha ngoreiye, ya vatomwe e ghemi.
7Lo renuwanako nuwanguiya mbala taulaghina
ghemi hu ghibighibi ngoramiya ghino. Ko
iyemaenge regha na regha Loi kaerova i giya
ghandabebe. Vavana ghandabebe mbe regha na
vavana ghanjibebe mbe regha.

8 Thavala ma thi ghe na wambwiwambwi
ya dage e ghemi valikaiwae thava hu ghe,
na ngoramiya ghino. 9 Ko thoyngo yathima
gharerenuwana i vurigheghe moli e ghemi na
ma valikaiwami tembe hu ravaghanga ghamim-
beregha, mbema hu ghe enge. I thari enge
thanavuko iyako ghaminae i vurigheghe e ghemi.

10 Ragheghe ghanjimbaro ngoreiyake. Iyake
ma ghino lo mbaro ngoreiye, Giya le mbaro.
Ragheghe wevo thava i botewoyathu le ghimoru.
11 Ko thongo i roitete, thava te i gheva, o
thongo nandere, i wa weya le ghimoru na thi
vanamwe na ghamwanji kaero vanaorava. Na
tembe ygoreiyeva, ragheghe ghimoru thava i
botewoyathu levo.



1 Korinita 7:12 Xxii 1 Korinita 7:16

12 Ghemi ralonwelonweghathi na lemi ovo
ma thi lopyweghathigha ghamivavurigheghe
ngoreiyake. Iyake ma Giya ghalinae,
ghino ghalingangu. Thoygo ghimoru 1
lonweghathi na levo ma 1 lopweghathi,
na thoygo wevoko nuwaiya mbe 1 yaku
welye ghimoruko, ghimoruko thava i botewo
wevoko. 13 Tembe pygoreiyeva, thongo
wevoko ralogpwelonweghathi na ghimoruko
nuwaiya i yaku weiye wevoko, wevoko thava
i botewo ghimoruko. 14 Ya utu ngoreiyako
kaiwae ghimoruko iya ma 1 logyweghathiko
levoko le lopweghathi kaiwae iye Kkaero i
thina Lol e marae. Na tembe pygoreiyeva,
wevoko iya ma i loyweghathiko, thongo le
ghimoru i logyweghathi, iye kaero i thina
Loi e marae. Thoygo ma ygoreiya lo utuke,
lemi pygangana mbala pgoranjiya thavala
ma thi ghareghareya Loi lenji nganga. Ko
iyemaenge kaero ngoreiye, thiye kaero thi
thina Loi e marae. 15 Ko iyemaenge, thoygo
thela ma i lonweghathi nuwaiya iteta levo o le
ghimoru ralogywelogweghathi, hu viyathu na i
vakatha ygoreiye. Thongo kaero ygoreiyako,
ralonweloyweghathi ghimoru o wevo, ma
mbaro vurigheghe regha inawe na thava i
vatomweya levo o le ghimoru na i roitete, kaiwae
Loi le kula ngoreiye na nuwaiya ra yayaku na
bubuyamo. 16 Ghen ralonweloyweghathi wevo,
valikaiwan u vamoru len ghimoru na i tabo na
ralonwelonweghathi o nandere, ma valikaiwae
u ghareghare. Ghen ralonwelonweghathi
ghimoru, valikaiwan u vamoru len wevo i

tabo na ralonwelonweghathi o nandere, ma
valikaiwae u ghareghare.

La yakuyaku ngoreiya va ra menakowe mbana
Loi i kula weinda

17Regha na regha mbala le yakuyaku nygoreiya
Giya Jisas le wogiyawe, na e yawaliye mbala
ngoreiya mbana Loi va i kulawe. Ya vav-
agharepa iya mbaroke iyake ekelesiya wabwi
werngi e valivagake wolaghiye. 18 Thoggo
ghimoru regha kaero thi kitena riwae mbothiye
njimwae ygoreiya Mosese le mbaro ko amba
muyai Loi 1 kulawe, thava 1 munjeva i ravun-
yivunyiya tenitoko iyako. Thongo ghimoru
regha ma i vakatha kamwathiko iyako na Loi
kaero i kulawe, thava te thi vakathaweva. 19 Iya
kaiwae ma bigi ngoreiya ghimoghimoru thi wo
tenito thanavuniye o nandere. Bigi laghiye enge
vara na gharerenuwara i laghiye, ra ghambugha
Loi le mbaro. 20 Regha na regha mbala ra yaku
ngoreiya va la yakuyakuko amba muyai Loi i
kula weinda. 2! Thonygo ghen lolo regha va
le rakakaiwobwaga ghen na Loi i kula e ghen,
tha i vakathange na u rerenuwana kaiwae, ko
thongo u vaidiya ghanimbana thovuye regha
na valikaiwan u tabona ngoreiya rakarakay-
athu loloniye, u vakatha ygoreiye. 22 Thela
iye va rakakaiwobwaga mbana Giya i kulawe
na 1 tabo raloywelogyweghathi, iye fygoreiye
rakarakayathu loloniye. Tembe ngoreiyeva, the
lolo rakarakayathu loloniye, na Giya i kulawe,
iye kaero 1 tabona Krais le rakakaiwobwaga na
i mbarona. 23 Loi kaerova i vamodo njoghanga

na modami laghiye moli, iya kaiwae thava hu
tabo na lolo regha le rakaiwobwagava. 24 Lo bod-
aboda, regha na regha mbala hu yaku ggoreiya
mbaga va lemi yakuyaku na Loi i kula e ghemi
na hu tabo raloywelongweghathi.

Gagamaina na wambwiwambwi utuninji

25 E mbanake iyake lemi vaito gagamaina
kaiwanji, ya giya ghathombe. Giya ma 1
utuga e ghino mbaro regha gagamaina Kkai-
wanji na valikaiwae ya utuna e ghemi. Ko
Giya 1 gharevirinjango na ya tabo le rakakaiwo
emunjoru, iya kaiwae lo utuutu valikaiwae hu
vareminje, na ya worangiya lo renuwarna.

26 E mbanake iyake vuyowo i ghanagha
thi rakarakarangi, iyake kaiwae lo renuwana
ngoreiyake: thongo lolo regha ma i ghe, i
thovuye enge i yaku ngoreiyako. 27 Ghimora
ghen, thongo e len wevo, thava u tamweya
kamwathi na u botewo len wevona. Thongo
ma u ghe, thava u rovurigheghe ghe kaiwae.
28 Thongo u vangwa wevo eunda, ma thari
ngoreiya iyako. Na thongo gamaina eunda
1 vaggwa ghimoru regha, ma i vakatha thari
iyako. Ko thavala thi ghe ne thi vaidiya vuyowo
i ghanagha moli. Iya kaiwae ma nuwanguiya
vuyowarygiko thiyako thi yomara e ghemi.

29 Lo bodaboda, lo wutuke gharumwaru
ngoreiyake. Mbanga ma 1 molao, iya kaiwae
e mbayake iyake na i ghaoko thavala e lenji
ovo mbema thi vatomweyngi enge weya Loi,
ngoreiya ma thi ghe, 30 thavala thi randa
fngoreiya ma thi ghareviri, thavala thi vaviri

ngoreiya ma thi warari, na thavala thi
vamodo lenji bigibigi, ngoreiya bigibigiko
iyako ma thiye wengi, 3! na thavala thi
vavakaiwonangiya yambaneke bigibiginiye,
ngoreiya ma thi vavakaiwonangi. Kaiwae
yambaneke ghathuwathuwa kaero iya vara ne
ikoke.

32 Ma nuwanguiya lemi rerenuwana thi vuy-
owo. Ghimoruko iya ma i gheko valikaiwae
I rerenuwana Giya le kaiwo kaiwae, nuwaiya
i vamboromborona Giya le renuwana. 33 Ko
ghimoruko iya 1 gheko, i rerenuwana yam-
baneke bigibiginiye kaiwae, kaiwae nuwaiya i
vamboromborona levoko le renuwana, 34 iya
kaiwae i ndendeghathi renuwana theghewo e
tine. Wevo i thamatuwa na amba ma i ghe
na gamaina mbala thi rerenuwarna laghiye Giya
le kaiwo kaiwae, nuwanjiya thi vabobomana
riwanji na gharenji weya Giya. Ko wevoko iya
i gheko i rerenuwana laghiye yambaneke bi-
gibiginiye kaiwae, kaiwae nuwaiya i vamborom-
boropa le ghimoruko le renuwana. 35 Ghami
thalavu kaiwae iya ya utu na ygoreiyake, ma
nuwarnguiya lo utuutu ngoreiya bigi regha na
1 wo na i mbaroynanga. Ko iyake nuwagguiya
hu ghambugha thanavu thovuye ghakamwathi
na nuwarnguiya thava bigi regha i kiteniryga lemi
renuwarna Giya le kaiwo kaiwae.

36 Gagamaina utuninji lo renuwanga
ngoreiyake. Thongo amala regha i dage tena
yawarumbuye gamaina na thava i ghe, ko muyai
1 renuwarna le dageteniko iyako ma i thovuye,
na yawarumbuyeko kaero i thamatuwa moli

na valikaiwae moli i ghe, i vakatha ngoreiya le
renuwarnako na i vatomweya yawarumbuyeko i
ghe. Iyake ma thari ggoreiye. 37 Thogo amala
regha yawarumbuye gamaina na i vakatha
ghambaro na thava i ghe, na thongo kaero le
renuwarnako ngoreiye na ma i numoghegheiwo,
amalako iyako le renuwanako i thovuya iyako.
38 Iya kaiwae amalako i vakatha yawarumbuye
na i ghe, i vakatha wagiyawe iyako, na amalako
iya ma ipgana yawarumbuye i ghe i vakatha
wagiyawe moli.

39 Thongo wevo eunda le ghimoru mbe
e laghalagha, ma te valikaiwaeva 1 roitete.
Ko iyemaenge thoygo le ghimoru i mare,
valikaiwae the ghimoru nuwaeko nuwaiya i
vangu, ko ghimoruko iyako enge thoygo iye
ralonwelongweghathi. 49 Ko ghino lo renuwana
thava te i gheva na le warari ne i laghiye. Na
ya renuwarna Nyao Boboma ina e ghino iya ya
utupangiya utuutuke thiyake.

8

Ghaninga thi vabobomana loi kwanikwan
wengi utuniye

1 E mbanake iyake nuwanguiya ya thombeya
lemi govaito ghaninga thi vabobomarna werngiya
loi kwanikwan kaiwae.

Taulaghike ghinda ra ghareghare utuutuke
thiyake, 1iya inake, “Taulaghike ghinda e
la ghareghare.”  Emunjoru, ko iyemaenge
la ghareghareko iyako i wovorepainda na
weinda la sirari, ko gharethovu i vatadiinda la



1 Korinita 8:2 XXVii 1 Korinita 8:7

lonweghathi na valikaiwanda ra thalavungiya
gharighari vavana. 2 Thela thongo ina iye
i1 gharegharevao bigi regha, amba ma i
ghareghare ngoreiye valikaiwae i ghareghare.
Ko iyemaenge le ghareghareko iyako amba ma i
vamboromboroyna ngoreiya iye ele ghareghare.
3 Ko thela i gharethovwa Loi, Loi i ghareghare
loloko iyako iye le lolo.

4 Iya kaiwae, ghaninga thi vowo wengiya
loi kwanikwan gharerenuwana ngoreiyake.
Kaero ra ghareghare loi kwanikwan thiye
ma loi emunjorugngi. Ra ghareghare Loi
emunjoru mbe ghamberegha enge na ma te
reghava. 5 Gharighari vavana lenji renuwana
thinava loi lemoyo inanji e buruburu na
e yambaneke, na loingiko na giyagiyako
thiyako lemoyo. 6 Iyemaenge othembe
thina ngoreiyako, ghinda weinda Loi mbe
ghamberegha enge, iye Ramanda, iye bigibigike
wolaghiye ghanjiravakatha, na iye le gharighara
ghinda. Na Giya mbe ghamberegha enge, Jisas
Krais, weya amalaghiniye bigibigike wolaghiye
thi yomara, na weya amalaghiniye ghinda e
yawayawalinda.

7 Ko iyemaerqnge ralonwelonweghathi vavana
ma thi ghareghare wagiyawe loi kwanikwanima
bigi ygoreiyengi. Vavana va thi kuruku-
ruru wengi, na e mbanake iyake, thongo
thi ghana ghaninga ngoranjiyako, thiye mbe
inanjiwe thi renuwanakikiya ghaningako iyako
kaero thi vowo werngiya loi kwanikwan. Lenji
ghareghareko i tubo na ma nuwanji i rumwaru
loi kwanikwan kaiwanji, na e ghaminanjiko

laghiye ngoreiya ghaningako iyako kaero i
vambighiyangi. 8 Ko iyemaernge ghaningake iya
ra ghanike o ma ra ghan ma i vakathainda na
ra thovuye Loi e marae. Mane ra vakowana
la vighathi weinda Loi, thoygo ma ra ghana
ghaninga vavana, na tembe ngoreiyeva, thongo
ra ghana ghaninga vavana, ma i vakatha la
vighathi i vurigheghe weinda Loi.

9 Hu njimbukikinga. Kaiwae hu ghareghare
wagiyawe ma e ghamidageten na thava hu
vakatha bigi regha na lemi vakathako iyako
kaiwae na ralonwelonweghathi thiye lenji
ghareghare ma i laghiye thi dobu. 10 Iya kai-
wae, ghen e len ghareghare, thongo u wa vo
ru loi kwanikwan ele ngolo kururu tine, vo
yaku e ghamba ghaninga na u ghaninga, na
thongo raloywelonweghathi iye le ghareghare
ma 1 laghiye i thuwenge, nuwae ne i ghango
e ghen na 1 ghana ghaningana iya kaero
thi vowo wepggiya loi kwanikwan; ngoreiya
iyako ae? 11 Ghanivaggavangana, iye le
ghareghare ma i laghiye na iye Krais va i
marewe, len gharegharena i vakatha na i
mukuwo. 12 Mbana hu vakatha thari wengiya
ghamivangavanga thiye lenji ghareghare ma
1 laghiye na thi dobu, weya Krais kaero hu
vakatha thari. 13 Iya kaiwae, thongo ya ghana
ghaninga na ya vakatha wovangavarnga i dobu
ele lonweghathi, ma tene mbana reghava ya
ghana thetheghan mbunimaniye, mbala ma ya
vakatha wo vaygavanga regha na i dobu ele
lonweghathi.

9

Pol iye ghalinae gharaghambi na ghakaiwo
budakai

IEmunjoru ma bigi regha i ganateningo! Emu-
njoru ghino ghalinae gharaghambi regha! Ghino
kaero ya thuwe ghanda Giya Jisas! Lo kaiwo
Giya kaiwae uneya ghemi. Hu varaenna thiyako,
ngoreiye? 2 Othembe gharighari vavana thina
ma ghalinae gharaghamba ghino, ko ghemi
valikaiwami moli huna ghalinae gharaghamba
ghino. Kaiwae ghemi lemi lonyweghathina i
worarngiya werngiya gharighari, emunjoru ghino
Giya ghalinae gharaghambi.

3 Mbana gharighari thi ghathaggo ya
thombeya ghalinanjiko ngoreiyake: ¢ Ko
ana ghime ma valikaiwae ghemi hu giya
ghaninga na mbwa weime e lama kaiwoke
tine? 5 Thavala e tinemeke thi ghe, valikaiwae
weinjiyangiya lenji ovo thi loyweghathi thi
vaghiliya, pgoreiye? Ngoreiya ghalinae
gharaghambiko wolaghiye weinjiyayngiya Giya
Jisas oghaghae na tembe ngoreiyeva Pita, thi
vakavakatha. 6 O tembe ghino na Banabas wo
rovurigheghe e nimame riwameke ghathalavu
kaiwae? 7 The ragagaithi tembe ghamberegha i
njimbukikiya le njimbonjimbo na ghae? The
lolo mbema i kakaiworawe enge umauma
na ma i ghanimun une? The lolo mbema i
njimbunjimbukiki enge le sip na ma i ndevaidi
mun le sipiko ghathovuye?

8 Lo renuwaga ma mbe i mena egge
gharighari weygi na ya utuga utuutuke thiyake.

Mbaroko Loi va 1 wogiya Mosese mbe i utunava
ngoreiya iyako. 9 Mosese le mbaro i utupa
fngoreiyake, “Mbana ne hu vakaiwona bu-

rumwaka na thi vurivwaravwara wit na mbom-
bouye thi dobudobu, thava hu ngarimbiya

ghae, mbe i ghana le kaiwona modae.” U
renuwana Loi va i rerenuwana thetheghaniko
kaiwae iyava i utu na ngoreiyako?  Nan-
dere. 10 Ghime gharigharike utunime iyava
Loi i utu na ygoreiyako. @ Mbwana, ghime
kaiwame iya utuko iyako i worangiya. I
worangiya weinda, mbana rariyoriyo thi riyo
na ravathevathe thi vathe, valikaiwanji thi
vareminje ghanjithalavu ne i mena e lenji kai-

woko. 11 Ghime kaerova wo kabu Loi le utu
e gharemina, na ma i tomethi thoygo lama

kaiwoke une, mbunima na madibe ghathalavu
i mena e ghemi. 12 Thoyngo rakakaiwo vavana
valikaiwanji thi vaidiya thalavuke iyake e ghemi,
thare valikaiwae ghime wo vaidiya ghamath-
alavu laghiye moli e ghemi?

Ko ma mbanga regha wo vakatha na
valikaiwame wona na hu thalavuime
fgoreiyako. Vuyowoke wolaghiye wo
ghatanaghathingi, kaiwae ma nuwameiya
wo woraweya ghamba thalativa regha Toto
Thovuye kaiwae na gharighari lenji logyweghathi
i vuyowo. 13 Ko thare hu ghareghare, thavala
thi kaiwo e Ngolo Boboma tine, ghanji i mena
gheko, na thavala ghanjikaiwo vowo thi mbana
ghanjivowo e tine. 14 Tembe ngoreiyeva, Giya
1 dage vurigheghe Toto Thovuye gharautu

9:9 Mba 25:4



1 Korinita 9:15 XXXi 1 Korinita 9:20

ghanjithalavu 1 mena werngiya thavala thi
loyweya Totoko Thovuye iyako.

15 Valikaiwangu enge yana na hu thalavuygo,
ko iyemaenge ma mbana regha ya utupa na
hu vakatha. Ma ya rori mbaynake na mbala
hu vakatha ngoreiye. Thava! Mbala wo ya
marekai erjge amba ya vaidi thalavu i mena e
ghemi. Ma nuwarnguiya lolo regha i dageten lo
vorevorenango. 16 Loi kaerova i tuthingo na
ya utuna Toto Thovuye, na thongo ya vakatha
ngoreiye, ma valikaiwae iyako kaiwae na ya
wovorevoreyango. Aleu! Thongo ma ya
vavagharena toto thovuye, nevole va vaidiya
vuyowae laghiye! 17 Thongo lo renuwagna na
ya vakatha kaiwoke iyake, valikaiwangu eyge
e modamodangu. Ko iyake ma wombereghake
lo renuwarga ngoreiye, Loi i woverngo kaiwoke
iyake na ya njimbukiki, 18 iya kaiwae ne ya
wo the modo? Modanggu ngoreiyake. Ya
warari kaiwae ya yathu Toto Thovuye werngiya
gharighari, na ma mbana regha yana na thi
giya thalavu e ghino lo kaiwoke modae. Mbema
modangu enge warari.

19 Ghino ma lolo regha le rakakaiwobwaga, ko
ya vatomwerngo ya tabo gharigharike wolaghiye
lenji rakakaiwobwaga, kaiwae nuwarnguiya ya
viva gharighari lemoyo nuwanji. 20 Mbana
ya kaiwo weqggiya Jiu, wothanavu ngoreiya
Jiu, kaiwae nuwagnguiya ya viva Jiu nuwanji.
Mbana thongo ya kaiwo wengiya gharighari
thi yaku Mosese ele mbaro tine, wothanavu
ngoreiya thiye thi yaku e mbaroko iyako
tine, kaiwae nuwanguiya ya viva nuwanji,

na othembe ghino ma ya yaku Mosese ele
mbaro tine. 21 Thavala ma Jiu na ma thi yaku
Mosese ele mbaro tine, mbana inangu e tinenji,
wothanavu ngoreiya thiyeko iya thi yaku e
mbaroko iyako ghereiye, kaiwae nuwarnguiya ya
viva nuwanji. Ma yaya ya yaku Loi ele mbaro
ghereiye, ko emunjoru enge ya ghambugha
Krais le mbaro. 22 Mbana inayngu thavala lenji
lonweghathi i njavovo, wothanavu pgoreiya
thiyako lenji lonweghathiko i njavovo, kaiwae
nuwanguiya ya viva thiye lenji logweghathiko
1 njavovo nuwanji. Ya mbanivathavatha
gharighari tomethi ghanjithanavu, kaiwae
nuwarnguiya ya vakaiwona kamwathi tomethi,
na e kamwathingiko thiyako ya vamoruygiya
vavana. 23 Ya vakathangiya bigibigike wolaghiye
thiyake Toto Thovuye le mbuthu kaiwae, mbala
weinguyangiya thavala thi lopweghathigha
Totoko Thovuye wo vaidiya Loi le mwaewo.

24 Kaero hu ghareghare rukuruku kivwala
e tine rarukuruku lemoyo, ko iyemaenge e
tinenji mbe reghaenge ne i wo modae. Ghemi
hu ruku ngoreiyako mbala hu wo modami.
25 Rarukurukuko wolaghiye thi yamwaliya ri-
wanjiko. Thiye thi rovurigheghe modoko iya
ma i meghabanako kaiwae na mbala thi wo,
ko iyemaenge ghinda ra rovurigheghe na rowo
modoko iya i meghabanako. 26 Iya kaiwae ghino
ya ruku na mbe i ghako vara moli. Ma ya
rukuruku matavi. Ma ygorangwa ragagaithi,
iye i mbumbu bwaga nimanimae. 27 Iya kaiwae
ya yamwaliya riwangu na ma ya vatomwe
renuwana bwagabwaga kaiwae, na thava mbe

ya giya eyge ghandauneko yanawanji na thiye
thi ruku, na ghino ya dobu na ma ya wo modoko.

10

La ghamba thuwathuwa Isirel riuriuninji

1 Lo bodaboda, hu renuwanakikiya orumbu-
rumbunda me vivako taulaghiko inanji rygaliliko
e raberabe na taulaghiko thi rakalawa e njighi.
2 E ngaliliko na e njighiko taulaghiko thi
bapitaiso na thi tabo Mosese le wabwi. 3 Tembe
ngoreiyeva, taulaghiko thi ghana ghaningako
iya Loi Une i giyako werngi 4 na taulaghiko thi
muna mbwa iya Loi Une i giyako weygi kaiwae i
mena e variko Loi Une va i vakatha na weinji
e lenji loggalonga tine, na variko iyako iye
Krais. 5 Othembe taulaghiko va ngoranjiyako, ko
iyemaenge thi ghanagha moli Loi mava i warari
kaiwanji, thiye amalaghiniye i tagavamare na
1 bigirawe takwa riwanji ygoreiya va thime
rereyako vurivuri vwatavwata.

6 Bigibigike thiyake thi yomara wengi
na ghinda la ghamba thuwathuwa, na thi
vanuwoviriinda thava te ra rerenuwanava
thari thanavuniye ngoreiya thiye. 7 Ghinda
thava ra kururu wenggiya bigibigi vavana na
ngorandangiya thiye vavana lenji vakatha.
Ngoreiya Buk Boboma le worangiya, ina, “Thiya
yaku na thiya ghaninga, thi munumu na thi
rakaviri na thiya tharina yathima ghathari.”
8 Thava ra vakatha yathima thanavuniye
ngoreiya thiye vavana va lenji vakatha, na

10:7 Ray 32:6

mbarga regha e tine tuwanti tiri tausan (23,000)
thiya mare. 9 Thava ra mando Krais ngoreiya
thiye vavana lenji vakatha, mwatamwata thi
gharingi na thiya mare. 10 Na tha ra liyautu na
ngorandarngiya thiye vavana, amba Loi i variya
nyao thovuye na i gabovaongi.

11 Bigibigike wolaghiye thiyake va thi yomara
wengi na ghinda la ghamba thuwathuwa.
Na va thi rorinjona Buk Boboma e tine, thi
vanuwoviriinda, kaiwae ghinda e mbanake
vara iyake ra yakuyaku mbana ele ghambako.
12 Tya kaiwae, thongo ghemina regha i
renuwana 1 ndeghathi ele ghamba ndeghathi
na 1 vurigheghe, mbala i njimbukiki na
thava te i dobuva. 13 Tanathethako iya hu
vavaidiko mbema ngoreiya gharighari thi
vavaidi mbanake wolaghiye. Valikaiwae moli
hu vareminja Loi, kaiwae iye ma mbanga
regha 1 vatomwe na ghamitanathetha 1
kivwalangga. @ Kaiwae mbagna ne hu vaidiya
tanathetha, Loi ne i thalavuyga na i vatomweya
vo kamwathiniye regha, na mbala hu
ghatanaghathi ghamitanathethanawe.

Thava hu kururu wengiya bigibigi vavanava

14 Tya kaiwae, wouna na valigharegharengu,
thava hu kururu werngiya bigibigi vavanava.*
Hu ndeghereiye wanangi. 15> Ghemi nuwamina
1 sonuga iya ya utuutuke e ghemi, na mbowo
hu tuthiya lo utuke. 16 Mbana ra mun waen e

* 1014 E ghalighalina iya va thi rorikai Buk Boboma,
righethoruke iyake ipga, “Thava hu kururu wengiya loi
kwanikwan.”

ghakom ra vakaiwona Giya le ghaninga e tine,
iya ra vata ago weya Loi kaiwae, emunjoru ra
mun na regha Krais madibae. Na mbana ra
njiviyaviya brediko na ra ghan, emunjoru ra
ghaninga na regha Krais riwae. 17 Kaiwae bred
mbumbura, iyake i vatomwe taulaghike ghinda
ririwo regha, kaiwae taulaghike ghinda ra ghan
brediko mbumbura.

18 Wo hu rerenuwana Isirel gharighariniye
ghanjithanavu kaiwae. Mbana thi vowo
weya Loi, thiye tembe thi ghaninga na
regha iya vowo ghaninganiye vavana.
19 Ma yana loi kwanikwaningiko thiye bigi
laghiye. = Na ma yana ghaningako iya thi
vowo wengiya loi kwanikwan 1 tomethi
wengiya ghaningake wolaghiye. 20 Lo utuke
gharumwaru ngoreiyake: mbayga thavala
ma thi ghareghareya Loi thi vowo, thi vowo
weqgiya nyao raraithari; ma thi vowo weya
Loi. Ma nuwagnguiya ghemi ghamwami
vanaora weimiyangiya nyao raraithari. 21 Ma
valikaiwami hu muna waen Giya e ghakom, na
tembe hu muniva nyao raraithari e ghanjikom.
Tembe ygoreiyeva, ma valikaiwami hu ghana
bred Giya ele ghamba ghaninga, na tembe hu
ghaningava nyao raraithari e lenji ghamba
ghaninga. 22 Ko ana nuwamiya hu vakatha Giya
i yamwanja? O hu renuwana lemi vurigheghena
1 kivwala amalaghiniye?

Hu vakathangiya bigibigike wolaghiye Loi le
vwenyevwenye kaiwae

23 Vavana huna, “Ma e ghandadageten,
valikaiwanda mbema ra vakavakatha egyge
bigibigike wolaghiye.” Ngoreiye, ko iyemaenge
bigibigike wolaghiye mane i thalavuinda. O
huna, “Ma e ghandadageten, valikaiwanda
mbema ra vakavakatha enge bigibigike
wolaghiye.” Ngoreiye, ko iyemaenge bigibigiko
wolaghiye mane i vatadiinda. 24 Tha lolo regha i
rerenuwarna ghamberegha ghathovuye kaiwae,
ko i rerenuwanaenge gharighari vavanava
ghanjithovuye kaiwae.

25 1 thovuye enge thongo vohu vamoda
thetheghan mbunimaniye e ghamba maket na
hu ghan. Thava i vakatha gharelaghilaghi e
ghemi, na hu vavaito kaiwae. 26 Mbema hu
ghaningaenge, kaiwae Buk Boboma ina, “Yam-
bane na yambaneke bigibiginiye wolaghiye Giya
le bigibigi.”

27 Tembe ngoreiyeva, thongo lolo ma
raloywelongweghathi i kula vathanga na vohu
ghaninga ele nygolo, na thongo lemi renuwana
ngoreiye, thava hu gharelaghilaghi na hu
vavaito ghaningako kaiwae, ko iyemaeyge
ma hu ghaningaenge iya 1 giya werngana.
28 Ko thongo lolo regha i dage e ghemi na ina,
“Ghaningake iyake kaero thi vowo wengiya loi
kwanikwan,” thava hu ghan, kaiwae loloko iya i
giya yanawamiko i renuwarna thoyngo hu ghana
ghaninga ygoranjiyako kaero hu thari Loi e
marae. 29 Ghemi ma lemi renuwana ngoreiya,
ko kaiwae lolo regha le renuwarga ygoreiya, iya
kaiwae thava hu ghan.

10:26 Sam 24:1

Ko thongo ma lolo regha i utu na ngoreiyako
mbala thava ra rerenuwana kaiwae, mbema ra
ghaninga enge. Kaiwae ra ghareghare ma ghan-
dadageten, buda kaiwae lolo regha ele renuwarna
valikaiwae i mbaronainda? 30 Thongo kaero ra
vata ago weya Loi ghaningako iyako kaiwae,
buda kaiwae lolo regha i wovatharitharinainda?

31 Iya kaiwae, the ghaninga hu ghan o bu-
dakaiya hu mun na budakaiya hu vakatha,
hu vakathaygiya bigibigike wolaghiye Loi le
vwenyevwenye kaiwae. 32 Thava lemi vakatha
ngoreiya ghambativa regha wengiya Jiu, o
thiye ma Jiu, o thavala inanji Loi ele ekelesiya
tine wengi. 33 Hu vakatha ngoreiya ghino lo
vakatha; ya mando na elo vakathake wolaghiye
tine gharigharike wolaghiye thi warari kaiwae.
Ma ya rerenuwana wombereghake wo thovuye
kaiwae, ko ya rerenuwana enge gharigharike
wolaghiye ghanjithovuye kaiwae, mbala thi
vaidiya vamoru.

11

1 Hu wo wothanavuke, ngoreiya ghino ya wo
Krais ghathanavu.

2 Ya tarawenga kaiwae mbanake wolaghiye
hu renuwanakikingo na vavaghareko iyava ya
wo na ya vagharenga hu ghambu wagiyawe.
3 Ko nuwanguiya hu ghareghareya iyake:
ghimoghimoruke wolaghiye umbalinjiya Krais,
wanakau umbalinjiya lenji ghimoghimoru, na
Krais umbaliya Loi. 4 Iya kaiwae thongo
ghimoru regha i yabo umbaliye na i nafgo na
i utuna Loi ghalinae, kaero i vakatha umbaliye,

iye Krais, i monjina. > Ko thongo wevo eunda
ma 1 liyabo umbaliye na i nayggo na i utupa
Loi ghalinae ekelesiya e maranji, i vakatha
umbaliye, iye le ghimoru, i monjina. Thorgo ma
1 yabo umbaliye iye nygoreiya wevo i koru yathu-
vao umbaliye vulivuliye. 6 Kaiwae thongo wevo
eunda ma nuwaiya i yabo umbaliye, mbema i
teniyathu vara. Ko iyemaeynge ghathuwathuwa i
monjimonjina thongo i teniyathu o i koruyathu
moli, iya kaiwae i thovuye enge thoygo i yabo.

7Ghimoru ma valikaiwae i yabo umbaliye, kai-
wae Loi va i vakatha ghimoru mbe amalaghiniye
vara pgalingaliya, na 1 worayngiya Loi le
vwenyevwenye. Ko wevo iye ghimoruko le
vwenyevwenye. 8 Ya utu ngoreiyake, kaiwae
Loi mava 1 wo wevo pginauye na i vakatha
weya ghimoru, va i wowe enge ghimoru na
i vakatha wevo. 9 Tembe ngoreiyeva, Loi
mava 1 vakatha ghimoru wevo kaiwae, ko va
i vakathaenge wevo ghimoru kaiwae. 10 Iyake
kaiwae wevo i yabo umbaliye, na mbala i
vaghareinda iye mbe ina le ghimoru ele mbaro
tine, na tembe ngoreiyeva, nyao thovuthovuye
kaiwanji. 11 Ko iyemaenge Loi le gharighari e
tinenji, wevoko iye le ghimoruwe na ghimoruko
iye levowe. 12 Kaiwae wevo i menawe ghimoru,
tembe ngoreiyeva ghimoru i menawe wevo. Ko
iyemaernge bigibigi wolaghiye thi mena weya
Lol

13 Ghemi mbowo hu renuwana. I thovuye
enge thongo wevo ma i yabo umbaliye
na i nango weya Loi ekelesiya e maran;ji?
14 Ghinda gharighari ghandathanavu i

vaghareinda, thongo ghimoru umbaliye
vulivuliye molamolao monjimonjinae. 15 Ko
thongo wevo umbaliye vulivuliye molamolao
iye le vwenyevwenye, kaiwae Loi va i wogiyawe
umbaliye ghayaboyabo. 16 Thongo lolo regha
nuwalya 1 wogaithina renuwanake iyake
kaiwae, ne ya thombeya ghalinaeko na yana,
“Ghime weimargiya Loi le ekelesiya e valivanga
regha na regha lama kururu kamwathiniye mbe
ngoreiye vara iyako.”

Giya le ghaninga boboma
(Mat 26:26-29; Mak 14:22-25; Luk 22:14-20)

17E mbarnake iyake nuwarnguiya ya vavaghare
e ghemi bigi regha kaiwae. Bigike iyake kaiwae
ma valikaiwae ya tarawenga, kaiwae mbaga
hu mevathavatha lemi kururu e ghathovuye
nasiye, mbema e ghathari laghiye enge. 181 viva
ya logpweya utunimi, mbana hu mevathavatha,
kaero hu tagaviyaviya wabwi e lemi ekelesiyana
tine.  Totoko iyako seiwo ya lonweghathi.
19 Emunjoru mbe e ghamitomethi e tinemina, na
e tine mbala valikaiwae ra ghareghare, thavala
nanji e tinemina thi ghambugha thanavuko iya
Loi ina i rumwaru. 20 Mbanga hu mevatha-
vatha na hu ghaninga na regha, hu munjeva
hu vakatha Giya le ghaninga boboma. Ko
iyemaernge, iya ghemi hu vakavakathako ma
ngoreiya Giya le ghaninga boboma thanavu-
niye, 21 kaiwae ghemi regha na regha hu maya na
hu ghana ghamina, ma hu roroghagha ghamune
kaiwanji. Iya kaiwae vavana hu ghanithigha,
vavana bada mbe i gharighari weyga, na vavana

hu munumu laghiye moli. 22 Ko ma e lemi ngolo
na valikaiwae hu ghaninga na hu munumuwe?
Ma e lemi yavwatata Loi le ekelesiya kaiwae!
Ghamune ma e lenji bigibigi hu vakavakatha
ghanjimonjina! Nuwamiya pgoronga yana
wenga? Valikaiwae ya tarawerga iyake kaiwae?
Nandere moli!

23 Va ya wo weya Giya Jisas va ya utupa
wenga, ngoreiyake: Giya Jisas va e gougouniye
ghaliliva, amalaghiniye i wo bred mbumbura, 241
vata ago weya Loi, i njiviyaviya, na ina, “Iyake
riwaygu, ghemi kaiwami. Hu vakatha valaypa
iyake wo renuwarnakiki kaiwae.” 25 Tembe
ngoreiyeva, ghaningako e ghereiye, i thina
waen ghakom na ina, “Waenike iyake, iye
dagerawe togha kaiwae, dageraweko iyako ne i
yomara e madibangu. Thembana ne hu mun,
hu vakatha worenuwanakiki kaiwae.” 26 Iya
kaiwae thembayna ne hu ghana bredike iyake
na hu muna waenike iyake, iyake ngoreiya hu
utuya Giya le mare utuniye ghaghada mbara ne
1 njoghama.

27 Iya kaiwae, thela thongo i ghan na i mun
bwagabwaga Giya ghabred na waen, na ma i
vakatha ngoreiya thanavuniyeko, iye kaero i wo-
vatharitharina Giya mbunimaniye na madibae
na ne i vaidiya vuyowae. 28 Iyake kaiwae iviva
moli lolo regha na regha tembe ghamberegha wo
1 thuwe wagiyawe, amba muyai i ghana bred
na i muna waen. 29 Kaiwae thoyngo i ghana
bred na i muna waen na ma i rerenuwana Giya
mbunimaniye na le mare ghanjirumwaru, tembe
ghamberegha i vakatha ghavuyowo. 30 Iyake

kaiwae e tinemina thi ghanagha thi ghambwera
na riwanji 1 njavovo na vavana kaero thi mare.
31 Ko thongo tembe ghandamberegha ra thuwe
wagiyaweinda, mane ra vaidiya Loi le ghatha
weinda. 32 Ko mbapa i ghathainda, iyako i
vanamweinda, na mbala thava ne vara vaidiya
Loi le wovatharitharina iya weindangiya thiye
ma thi loyweghathi.

33 Iya kaiwae, lo bodaboda, mbaga thongo hu
mevathavatha Giya le ghaninnga boboma kaiwae
na huya ghaninga na regha, mbe hu veroghagha
wenga. 34 Thongo thela bada i ghari, mbowo i
ghaninga mbe ele ngolo amba muyai i mena, na
mbana hu mevathavatha na regha, thava ne hu
vaidiya Loi le lithi. Mbana ne ya ghaona, amba
te ya varumwaruva bigibigi vavanava kaiwanji
e ghemi.

12

Nyao Boboma i giya ralonwelonweghathi
ghanjibebe

1 Lo bodaboda, va hu roriya lo leta na hu
vaitoygo Nyao Boboma le giya kaiwanji, na e
mbarake iyake nuwarnguiya ya thombe e ghemi
na ya varumwaru nuwami kaiwanji. 2 Hu
ghareghare wagiyawe, mbayna vamba ma hu
ghareghare Loi, bigibigi vavana va thi vaggunga
na ivagaghala nuwamina na hu kururu weygiya
vatavatad na ma e ghalighalinanji. 3 Iya kaiwae
nuwanguiya hu ghareghare, thongo Loi Une
Boboma ina weya lolo regha ma valikaiwae ne
1 gura Jisas. Na thoygo lolo regha ina, “Jisas

iye Giya,” Nyao Boboma le vakatha e tine iya i
utuutunawe.

4 Nyao Boboma le giya regha na regha i tome-
thi, ko Nyao Boboma mbe reghaenge. > Tomethi
kaiwo ra vakathaygi gharighari vavana Kkai-
wanji, ko mbe ra kaiwo eyge weya Giya gham-
beregha. 6 Regha na regha tomethi la vurigheghe
kaiwo kaiwae, ko Loi mbe ghambereghaenge,
iye i1 giya taulaghike la vurigheghe kaiwoke
wolaghiye kaiwanji. 7 Loi iye i woragngiya Nyao
Boboma le vurigheghe weinda regha na regha
gharigharike wolaghiye ghanjithalavu kaiwae.
8 Nyao Boboma i giya lolo regha ghabebe thimba
ghautuutu na i utuutuwe, na Nyao Boboma
iyako i giya lolo reghava ghabebe na i utu-
utu weiye le ghareghare. 9 Nyao Bobomako
iyako i giya weya lolo regha loyweghathi na
le logyweghathi i laghiye moli valikaiwae Loi i
vakatha bigi laghiye regha ngoreiya le nangoko,
na weya lolo reghava i1 giya ghabebe na i
vamorungiya ghambweghambwera. 19 Nyao
Boboma 1 giya vurigheghe weya lolo reghava
na 1 vakathangiya vakatha ghamba rotaele i
ghanagha, na weya reghava i giya ghabebe
na i utuna toto thi menawe Loi. Weya lolo
reghava i giya ghabebe na valikaiwae totoko
iya i mena weya Nyao Boboma na totoko iya i
mena wergiya nyao raraithari, ne i ghareghare
ghanjitomethi. Weya lolo reghava i giya ghabebe
na i utuutu e ghalighalina mbe regha, na weya
mbowo reghava i giya ghabebe na valikaiwae
i viva ghalighalinako iyako na i manjamanjala.
11 Nyao Boboma mbe ghambereghaenge vara iya

1 vakathagygiya vakathake wolaghiye thiyake na
1 giya weygiya gharighari tomethi ngoreiya le
renuwara.

Riwanda regha, ko tomethi nginau

12 Gharighari ghinda riwanda regha, ko
nginauye lemoyo. Othembe nginauke e ri-
wandake lemoyo, thi tubwe na regha na thi
tabo ririwo regha. Na Krais riwae ngoreiyako.
13 Iyake ngoreiya taulaghike ghinda, thiye Jiu
na thiye ma Jiu pngoreiye, rakakaiwobwaga
na rakarakayathu gharighariniye, Loi kaerova
1 bapitaiso Une Boboma na ra tabo na ririwo
regha, na Nyao Bobomako iyako i mena na i yaku
taulaghike ghinda weinda.

14 Kaiwae riwandake ma mbe regha enge, ko
yginauye lemoyo. 15 Thongo ghegha ina, “Kai-
wae ghino ma nimanima ngoreiye, iya kaiwae
ghino ma ririwo yginauye regha.” Othembe i
utu na ngoreiyako, ko emunjoru iye riwandake
nginauye regha. 16 Na thoygo yanawanda ina,
“Kaiwae ghino ma maramara ngoreiye, iya kai-
wae ghino ma ririwo ginauye regha.” Othembe
1 utu na ngoreiyako, emunjoru iye riwandake
nginauye regha. 17 Thongo riwandake laghiye
mbema maramara enge, ygoronga ne ina enge
na i lonweya? Thongo riwandake laghiye
mbema yanawanda enge, ngoronga ne ina enge
na inae? 18 Ko 1yemae1]ge Loi vama i b1g1raweya
riwandake yginauye regha na regha ngoreiya
le renuwanako. 19 Thongo riwandake nginauye
wolaghiye vambema yginau regha eynge, riwan-
dake mbala nandere. 20 Emunjoru riwandake

nginauye nginau wolaghiye, ko riwandake mbe
regha eqnge.

21 Tya kaiwae maramara mane i dage weya
nimanima na iga, “Ma nuwarnguiyayge.
Ghino valikaiwangu.” Tembe ngoreiyeva,
ma valikaiwae umbalinda 1 dage weya
ghegha na ina, “Ma nuwanguiyange. Ghino
valikaiwanggu.” 22 Ma ngoreiyako, kaiwae
riwandake nginauye iya ra renuwarna na ranava
thiye ma bigi regha, thiye bigibigi laghiye e
riwandake. 23 Tembe ngoreiyeva, riwandake
nginauye lya ra renuwana monjimonjinae
ra vaghavathana wagiyawe, na riwandake
nginauye iya monjinandangi ra njimbukiki
wagiyawe. 24 Iya kaiwae riwandake nginauye
thiye ma e ghanjitarawa, Loi mbowo i
wovorovororarngiva. Loi va 1 vakatha
riwandake ngoreiyako, 25 na mbala thava
riwandake nginauye tomethi lenji yaku, ko mbe
thi venjimbunjimukikingi enge vara. 26 Mbala
the npginau 1 viri, nginauko wolaghiye thi viri.
Na thongo nginau regha ghatarawa, nginauko
wolaghiye ghanjitarawa.

27 Ghemi Krais riwae, na regha na regha
ghemi riwae nginauye regha. 28 Ekelesiya
e tine Loi kaerova i bigirawengiya pginau
regha na regha tomethi ghabebe. 1 viva i
bigiraweyngiya gharighari vavana na ghalinae
gharaghambi, theghewoniye vavana thi tabo
ghalinae gharautu na thi vathivathiya ghalinae,
theghetoniye vavana thi tabo ravavaghare,
vavana thi vakavakathangiya vakatha ghamba
rotaele, na amba vavanava ghanjibebe thi

vamorungiya ghambweghambwera; vavana
thi thalavuygiya gharighari, vavana thiye
ekelesiya gharandevivangi, na vavana thi
utu e ghalighalina mbe regha. 29 Ngoronga,
taulaghiko ghalinae gharaghambingi?
Taulaghiko ghalinae gharautungi? Taulaghiko
ravavagharengi? Ngoroyga taulaghiko
valikaiwanji vakatha ghamba rotaele i
ghanagha gharavakavakathangi? 30 Ngoronga,
taulaghiko  ghanjibebe thi vamorugngiya
ghambweghambwera? Taulaghiko thi utuutu e
ghalighalina mbe regha? Ngoronga taulaghiko
valikaiwanji thi viva ghalighalina ma thi
ghareghare na gharumwaru i rangi? 31 Ko
iyemaenge nuwanguiya hu rovurigheghe na
hu wo Nyao Boboma le giya ghanjirerenuwana
laghilaghiye.

Gharethovu utuniye
E mbanake iyake nuwanguiya ya vagharenga
kamwathi thovuye moli regha na iyake 1
kivwalafngiya renuwarnake wolaghiye.

13
1 0thembe ne ya gungiya ghalighalina tomethi

na nyao thovuthovuye ghalinanji, ko thogo ma
ya gharethovu, ghino ygorangwa umbwa i goi
na laiye laghiye, o bigi i ravwaravwa thi nge
na laiye. 2 Othembe thongo wo bebe Loi i
giya na ya utuna ghalinae, othembe thoygo ya
ghareghareya le renuwana thuweleko, o thongo
ya gharegharengiya bigibigike wolaghiye, oth-
embe thoygo lo logyweghathi i laghiye na

valikaiwangu yagna na ou i roiteta ghambae, ko
othembe valikaiwangu na ya vakatha bigibigiko
thiyako, thongo ma ya gharethovu, ghino lolo
bwagabwaga moli. 3 Na tembe ngoreiyeva, oth-
embe thongo ya giyavao lo bigibigike wolaghiye
wengiya mbinyembinyengu, othembe thongo
ya vatomweya riwanguke na vowo vavanava
kaiwanji, ko thonygo ma ya gharethovu, mane ya
ndevaidi mun ghathovuye.

4 Thongo ra gharethovu, ra ghatanaghathi
na ra gharemwaewo ghandaune kaiwanji.
Thongo gharethovu na weinda, ma ra
yamwanja wengiya ghandaune, ma ra
wovorovoronainda, ma ra sirari, > ela
yavwatata, ma ghandamberegha Lkaiwanda
ra rerenuwana, ma ra maya e gaithi, na
ghandaune lenji vakatha vathari weinda ma
ra renuwanakiki. 6 Thongo gharethovu ina
e gharenda, mbana ghandau regha 1 vakatha
thari, nuwanda i tharina, na mbaga ghandau
regha i vakatha thovuye, ra wararina. 7 Thoygo
gharethovu ina e gharenda, mbana ghandau i
vakatha vathari weinda kaero ra ghatanaghathi,
mbaynake wolaghiye ra vareminje ghandau,
mbarnake wolaghiye ra gharematuwa ghandau
ghathanavu tene i thovuyeva, na mbanake
wolaghiye ra ghatangaghathi.

8 Gharethovu thanavuniye ma ele gham-
bako. Ko bebeyngike thiyake: ra utuna Loi
ghalinae, ra utuutu e ghalighalina vavanava,
0 ra utuutu weiye la ghareghare; thiyake
mane thi roghabana, nevole thiko. 9 Kaiwae
Loi ma 1 worangiya bigibigike wolaghiye e

ghinda, na ma valikaiwanda ra ghareghare
bigibigike wolaghiye ngoreiye i ghareghare,
mbe seiwo enge, na Loi ghalinae ghautuutu
tembe ngoreiyeva, 19 ko mbana nevole Loi i
vamboromborona bigibigike wolaghiye nevole e
mbanako iyako, the bigiya vambe seiwo enge
nevole iko. 11 Mbana va ngama ghino, ya vana
gamagai, na lo vakatha na lo renuwagna mbe
ngama thanavuniye vara. E mbanake iyake
kaero ya thaghamala, na ngama thanavuniye
kaero iko e ghino. Na ghemi, tembe ngoreiyeva.
12 E mbarnake iyake ra ghimara vavaghawe bi-
gibigi. Ghanji thuwathuwa ngoreiya ra thuweya
ngalingaliyanda e kanukanu na ra ghimara
vavaghawe, ko ne e mbaryako iyako amba ra
thuwengiya bigibigi na ghanjithuwathuwa ne
ngoreiya weinda lolo regha namoghamwanda
na ra vethuweinda. @ E mbanake iyake lo
ghareghare ma mboromboro, ko nevole e
mbarnako iyako amba ya ghareghare wagiyawe,
ngoreiya Loi kaero i ghareghare wagiyawergo.
13 Ngoreiyake. Bigibigi laghilaghiye thegheto
mbene thi yaku, lonweghathi, gharematuwa
na gharethovu, ko theghetoko iyako e tinenji,
gharethovu i laghiye kivwalangi.

14

Nyao Boboma le bebe vavanava utuninji

1 Mbala nuwamina nuwaiya lemi gharethovu
gharighari kaiwanji na iye i kivwala bigibigike
wolaghiye. Na tembe ygoreiyeva valikaiwae
nuwamiya Nyao Boboma le giya kaiwami. Na

le giya e tine nuwamiya moli hu utupa to-
toko i menawe Loi ghalinae. 2-3 Kaiwae
thiye thi utuna totoko i menawe Loi thi utu-
utu ghalighalina iya gharighari thi ghareghare,
na iyake ghanjimwaewo. Ko iyemaenge
iye i utuna ghalighalina mbe regha, ma i
utuutuwe gharighari, ko iyemaeynge 1 utu-

utuwe Loi. Ma lolo regha i ghareghare
le utuutu, 1 utuutu simosimo righe Nyao
Boboma le vurigheghe e tine. Ko iye-

maenge thavala thi utupa toto 1 menawe
Loi ghalinae, iyake 1 vavurigheghenangi, i
dage vavurigheghenangi, na i vagharemalili
gharighari gharenji. 4 Thela i utuutu e
ghalighalina mbe regha, mbe i vavurigheghena
enge ghamberegha le lonweghathi, ko thela
i1 utupa Loi ghalinae, i thalavugha ekele-
siya. 5 Nuwanguiya taulaghina ghemi hu utu
e ghalighalina mbe tomethi, ko iyemaenge
nuwarnguiya moli valikaiwami taulaghina ghemi
hu utuna Loi ghalinae. Kaiwae the lolo thongo
1 utupa Loi ghalinae, iye le thalavu i laghiye,
i kivwala thela i utuutu e ghalighalina mbe
regha le thalavu, thongo mbe lolo regha vara
i viva ghalighalinako iyako mbala valikaiwae i
thalavugha ekelesiya.

6 Lo bodaboda, thongo ya ghaona e ghemi
na ya utuutu e ghalighalina mbe regha,
ngoronga ghathovuyako e ghemi? Nandere
moli. Ghaghadi bigi regha enge Loi i worangiya
e ghino na ya utuna e ghemi, o ghaghadi
ya vagharenga bigi regha, o ghaghadi ya
utuna Loi ghalinae, o ya vavaghare e ghemi,

ee e Lkamwathingike thiyake valikaiwami

hu vaidiya ghamithalavuwe. 7 Wo hu
renuwana ghemwadimwadiwongi ngoreiya
gita na igo ghalinanji kaiwae. Thoygo

ramwadimwadiwo regha ma 1 mwadiwora
wagiyawe ma valikaiwae ra ghareghare the
wothu i mwadiwona. & Tembe ngoreiyeva,
thongo gaithi gharandeviva i wi vathara mema,
ma lolo regha ne i vivatha gaithi kaiwae. 9 Iyake
i mboromboro e ghemi. Ngoronga ne lolo regha
ina na 1 wo le ghareghare thovuye, thongo
lemi utuna ma i manjamanjalawe? Lemi utuna
pgoreiya ndewendewema. 10 Ghalighalina
tomethi e yambaneke laghiye, iyemaenge
mbe e ghanjirumwaru enge. 11 Ko thoygo
ghalighalinako iyako ma i rumwaru e ghino,
loloko iya i utuutuko e ghino wo yamoyamo
ngoreiya lolo i mena yarangi, na amalaghiniye
ghayamoyamo e ghino ngoreiya ya mena
yarangi. 12 Iyake emunjoru e ghemi thongo
kaero hu utuutu e ghalighalina mbe regha.
Ghemi nuwamiya moli hu wo Nyao Boboma le
giya, iya kaiwae mbala hu vakaiwona giya iya
valikaiwae i thalavugha ekelesiya.

131ya kaiwae, thela i utuutu e ghalighalina mbe
regha, mbala i naggo weya Loi na valikaiwae
i viva ghalighalinako iyako. 14 Thogpgo ya
nango weya Loi mbe e ghalighalina regha,
uneynguke 1 nango, ko lo utuko gharumwaru
ma ya ghareghare na lo renuwarna ma ina weya
iyako. 15 Ne ya vakatha eynge budakai? Ne ya
nango e unengu, na tembe ngoreiyeva ya nango

welye lo renuwana. Ne ya wothu tarawa e
unengu, na tembe ygoreiyeva ya wothu tarawa
weiye lo renuwana. 16 Ko thongo unena e
tine na u tarawe Loi, mbayga ghanuna i lonwe
iyake iya nuwaena i unouno ma valikaiwae ne
ina weingughen, “Mbwana. Ngoreiye,” kaiwae
ma i wo len utuna gharumwaru. 17 Len dage
mwaewona weya Loi iye bigi i thovuye, ko
iyemaenge ma 1 vavurigheghepnangi thiye thi
logwenge.

18 Ya vata ago weya Loi, kaiwae ya kivwalanga
e ghalighalina mbe regha ghanjiutuutu. 19 Ko
iyemaenge ekelesiya e lenji mevathavatha tine,
nuwarnguiya utu mbe e ghanjirumwaru vara ya
gungi, othembe thoygo mbe vuvulima enge na
ya vavaghare werngi wouneko. Ma nuwarguiya
utu ten tausan gheviye ya gungi e ghalighalina
mbe regha.

20 Lo bodaboda, thava lemi renuwana
goreiya ngama renuwarnaniye. Gamagai
nanasiye lenji ghareghare thari ele valivanga
ma ilaghiye iya kaiwae ghemi mbala hu renawe
iyako. Ko e lemi renuwanana rngoramiya
gharighari kaero thi thamatuwa. 21 Buk Boboma
e tine, va thi rorinjoga,

Ne ya utu weyngiya gharigharike thiyake
gharighari e ghalighalinanji tomethi

na tembe ygoreiyeva bobwari e ghalinanji,

ko othembe ne ya vakatha ngoreiyako,

mane thi wovatha lo utuutuke.
22 Thoggo ra utuutu e ghalighalina mbe regha,

nono regha iyako, thavala ma thi lonweghathi

14:21 Ais 28:11,12

kaiwanji. Ma nono regha raloywelogweghathi
kaiwanji. Ko iyemaeqnge thongo ra utupa Loi
ghalinae, iyako emunjoru raloywelogyweghathi
kaiwanji. Ma thiye, iya ma thi loyweghathi
kaiwanji. 23 Iya kaiwae, thongo lemi mevatha-
vatha e tine na ekelesiyana wolaghiye ghemi
hu utuutu mbe e ghalighalina regha, na thongo
ranumounouno vavana, o thoyggo thiye ma
thi lonweghathi thi ru na thi vaidinga, ne
thi wovakabakabaleyananga. 2425 Ko thoygo
taulaghina ghemi hu utuna Loi ghalinae, na
thonygo ranumounouno o thoygo lolo regha ma
i lonweghathi 1 ru na i vaidinga, lemi utuna
ne i vweya ghare, na le renuwana thuweleko i
rangi e manjamanjala, na kaero ne i ghareghare
iye thari gharavakatha, amba ne i numonjogha
weya Loi, 1 dipoumu e thelauko vwatae, na 1
kururu weya Loi, na iga, “Emunjoru Loi ina e
lemi wabwike iyake tine.”

Kururu ghakamwathi thovuye

26 Lo bodaboda, lo utuke gharumwaru
ngoreiyake. Mbana hu mevathavatha
kururu kaiwae, lolo regha i wothuna wothu
tarawa, regha i1 vavaghare, reghava i utupa
budakaiya Loi le vatomwewe, regha i utu mbe
e ghalighalina regha, na regha i viva gheuko le
utu gharumwaru. Iyake ekelesiya yawaliye
ghavatavatad kaiwae iya hu vakathangiya
wolaghiyeke thiyake. 27 Thongo gharighari
vavana nuwanjiya thi utu e ghalighalina mbe
regha, mbe theghewo eynge o thegheto, mbema
iyaengeko na thava te i vorova. Regha na regha

mbe ghambaya utu na thava thi utu na regha.
Lolo reghava mbala i viva gharighariko lenji utu
na i manjamanjala. 28 Ko thonygo ma ravavaghile
regha ina ghena, thela i utuutu e ghalighalina
reghava e lemi kururuna tine i rokubaro na mbe
1 utu enge vara weya ghamberegha na tembe
fgoreiyeva weya Loi.

29 Thavala Loi ghalinae gharautu, theghewo
o thegheto thi utu, na ravandavandanako
wolaghiye thi tuthiya lenji utuko. 30 Thogngo
Nyao Boboma i worangiya utuutu reghava
weya lolo regha e mevathavathako tine, thela
1 utuutu e mbanako iyako, wo i rokubaro
na i giya reghava ghambana i utu, 3! kaiwae
valikaiwae ghemi regha na regha tomethi
mbe ghamimbayna hu utupa Loi ghalinae, na
mbala taulaghina ghemi hu wo ghareghare na
ghamidage vavurigheghe. 32 Gharighari thi
vaidiya Nyao Boboma le giya na thi utupa
Loi ghalinae, mbe thi mbarona iya lenji utuko
ghambarga, 33 kaiwae Loi iye ma numounouno
gha Loi, ko iyemaeqnge iye numomanjamanjala
gha Loi.

Iyake thi yoyomara rngoreiyako ekelesiya
wabwi e tine e ghembaghembake wolaghiye.
34 Kururu ghamevathavatha e tine, wanakau
thi rokubaro. Ma ghandathanavu pgoreiye
na ra vatomwe werngiya wanakau na thi utu,
ko ngoreiya le mbaro ghautuutu, thi yayaku
lenji ghimoghimoru e lenji mbaro raberabe.
35 Thoygo nuwanjiya thi vaito bigi regha, wo thi
njogha e lenji ngolo amba thi vaitongiya lenji

ghimoghimoru, kaiwae i monjimonjina thongo
wevo i utu kururu ghambarya e tine.

36 Ngoronyga! Hu rerenuwana enge Loi le utu
ghemi va hu utuyakai vara? Hu rerenuwanarna
ennge mbe ghemi enge va hu logweya utu-
niye? Nandere! 37 Thongo lolo regha ina iye
Loi ghalinae gharautu, o ina Nyao Boboma le
giya 1 riyevanjara, valikaiwae ina, “Emunjoru,
renuwarnako iya Pol i rori na i utunako, Loi iye
le mbaro.” 38 Ko thoyngo loloko iyako i botewo
renuwarnako iyako, ghemi tembe ngoreiyeva, hu
botewoyathu loloko iyako, na thava hu logwe le

utuko.
39 Iya kaiwae, lo bodaboda, hu vatomwenga

e giya iya hu utupa Loi ghalinaeko, nuwamiya
moli na hu wo, ko iyemaeynge thava hu
dageteningiya gharighari nuwanjiya thi utu
e ghalighalina reghava. 40 Hu vakatha
wagiyaweya lemi kururuna kamwathiniye na
thava ne i marakaraka.

15

Emunjoru Jisas kaero i thuweiruva

1 Lo bodaboda, e mbanake iyake nuwanguiya
ya vanuwoviringa totoko thovuye iyava ya vav-
agharepana wenga kaiwae. Totoko thovuye
iyako va hu wovatha, na e mbanake iyake lemi
lopweghathina i ndeghathiwe. 2 Thongo hu
lonweghathigha totoko thovuye iyava ya vav-
agharenako wenga na hu vikikighathi, ne 1 va-
morurga. Ko thoygo ma hu lonweghathimbele
totoko iyako, lemi lonweghathi i tabona bigi
bwagabwaga.

3 Totoko iyava ya woko na ya utuna e ghemi,
gharerenuwarna laghilaghiye ngoreiyake: Krais
va 1 mare la thari kaiwae nygoreiya Buk Boboma
le utu, 4 thi worawe e ghabubu, na mbana
theghetoniye e tine kaero i thuweiruva mare e
tine ngoreiya Buk Boboma le utu, > na i yomara
weya Pita na amba i yomara werngiva Theya-
woro na Theghewo. 6Iyako e ghereiye na mbema
mbayaniye enge e tine, i yomara wengiya
gharaghambu lenji ghanaghanagha paeb han-
dred na e vwatae. Vavana kaerova thiya mare
na lemoyo moli amba e laghalaghanji. 7 Iyako
e ghereiye i yomara weya Jemes na tembe
1 yomara werngiva ghalinae gharaghambiko
wolaghiye. 8 Muyai moli vara i yomara e ghino.
Othembe ragama ghino va ngoronygwa ngama
regha le viri na ygamako iyako mava i viri e
ghambana moli.

9 Kaiwae ghino ghalinae gharaghambiko
wolaghiye nasiyeninji moli. Ghino ma elo
thovuye na valikaiwae gharighari thina ghalinae
gharaghamba ghino, kaiwae va ya giya vuyowo
wergiya Loi le ekelesiya. 10 Ko iyemaernge Loi le
mwaewo bwagabwaga e tine ya tabo na ghalinae
gharaghambi. Le mwaewoko iyako e ghino e
uneune, kaiwae ya rovurigheghe elo kaiwoke
iyake i kivwalangiya ghalinae gharaghambiko
wolaghiye. Ko iyake ma wombereghake lo
vurigheghe e tine na ya vakatha kaiwoke iyake,
Loi le mwaewo e tine i giya vurigheghe e ghino
iya ya vakatha kaiwoke iyake. 11 Iyake kaiwae
ghino o thiye, taulaghike ghime wo vavagharena
Jisas le mare na le thuweiruva mare e tine, na

totoko iyako iyava hu logyweghathina.

Ramaremare tembene thi thuweiruva

12 Ghime lama vavaghare e tine wona,
“Krais kaero 1 thuweiruva mare e tine,” ko
ngorongaenge na ghemi vavana hunava ra-
maremare ma tene thi thuweiruva? 13 Thongo
ramaremare ma valikaiwae thi thuweiruva, Jisas
tembe fgoreiyeva mava i thuweiru mare e tine.
14 Thongo Krais mava te i thuweiru mare e
tine, lama vavaghareke iye bigi bwagabwaga na
lemi lonweghathina iye bigi bwagabwaga. 15 Na
reghava, thongo yngoreiyako, ghime wo utuya
kwan Loi kaiwae, kaiwae wo utu na worga, “Loi

kaerova i vakatha Krais na tembe i thuweiruva
mare e tine.” Wo utu ygoreiyako, ko thongo
ramaremare ma thi thuweiruva mare e tine, Loi
mava 1 vakatha Krais na tembe 1 thuwelruva
mare e tine. 16 Kaiwae thongo Loi ma i

vakathayngiya ramaremare na thi thuweiruva,
Krais tembe ngoreiyeva ma i thuweiruva mare
e tine. 17 Na thongo Loi mava i vakatha Krais na
i thuweiruva mare e tine, lemi lonweghathina
ma valikaiwae i thalavunga mun. Mbe hu
yakuyaku vara e lemi thari tine. 18 Mbala
tembe gharerenuwana ygoreiyevake, thavala
va thi lonweghathigha Krais na kaero thiya
mare, thiya marevaowe moli. 19 Thongo la
lonweghathi weya Krais mbe ra vaidi egyge
vara e mbayake iyake na mbana muyai ma
tene i thalavuindava, gharighari lenji ghareviri
kaiwanda valikaiwae i kivwala lenji ghareviri
gharighariko wolaghiye kaiwanji.

20 Ko mbema emunjoru Loi kaerova i vakatha
Krais na i thuweiruva mare e tine, na kai-
wae 1 viva na i thuweiruva mare e tine,
iye 1 vugha thuweiru wegngiya ramaremareke
wolaghiye. 21 Ghimoru regha le vakatha kai-
wae, gharigharike wolaghiye thi vaidiya mare,
na tembe pygoreiyeva ghimoru mbe reghava
le vakatha kaiwae ramaremare tembe e lenji
thuweiruva. 22 Kaiwae weya Adam gharigharike
wolaghiye thiya mare, na tembe ygoreiyeva,
weya Krais gharigharike wolaghiye valikaiwanji
thi vaidiya yawalinji memeghabananiye. 23 Ko
iyemaenge thuweiruva tomethi mbe ghan-
jimbana: iviva Krais va i vugha thuweiru,
amba muyai thavala amalaghiniye le gharighari
mbana ne i njoghama. 24 Na ne e mbanako
iyako mbana le ghambako ne i mena. Amba
Krais i mukuworngiya rambarombaro wolaghiye,
ghamba mbaro wolaghiye, na vurighegheke
wolaghiye na i valawe ghamba mbaro weya
Ramae Loi. 25 Krais tene i kivwalangiya
vurighegheke wolaghiye, kaiwae Loi kaerova i
renuwarnavao na ina Krais ne i mbaro ghaghada
ne i biginjonavaorngiya ghathighiyako wolaghiye
e gheghe raberabe. 26 Thighiya momouniye na
ne i mukuwo moli mare. 27 Buk Boboma ina,
“Loi kaerova 1 bigiraweya bigibigike wolaghiye
Krais e gheghe raberabe.” Buk ina, “bigibigi
wolaghiye” Krais ne i1 mbaroynangi, ko ma
ngoreiyeva Krais ne i mbaroyna Loi, kaiwae
Loi iye i woraweya Krais na i mbaronangiya
bigibigike wolaghiye. 28 Ko mbana Krais ne

15:27 Sam 8:6

1 mbaronayngiya bigibigike wolaghiye, iye Loi
Nariye, mbene iye vara ghamberegha i bigirawe
e nimae Ramae ele ghamba mbaro raberabe na
mbe Loi vara iye ghamberegha rambarombaro
laghiye na i mevoro moli.

29 Thongo ramaremare ma tene thi
thuweiruva, ngoronga ghathovuyako weygiya
thiye thi bapitaiso ramaremare kaiwanji? Buda
kaiwae na thi bapitaiso ngoreiyako? 30 Na
thongo ramaremare ma tene thi thuweiruva,
buda kaiwae na ghime mbarnake wolaghiye wo
bigiraweime e viri, thari na mare e tinenji
toto thovuye kaiwae? 31 Lo bodaboda, ya
dage emunjoru, weya Krais Jisas ghanda Giya,
ghemi lo ghamba sirari. Na pygoreiyake i
emunjoru, ya dage emunjoruva e ghemi,
mbana regha na regha mbe weingu vara
mare. 32 Gharighari vavana mbe inanji
gheke, Epesas tine, ghanjithanavu pgoreiya
thetheghan tagaithi na thi wowogaithi e ghino.
Ko thongo mbe ya wowogaithi enge yambaneke
renuwarnaniye kaiwae, ygoronga ghathovuyako
e ghino? Thongo ramaremare ma tene thi
thuweiruva, “mbema ra ghaningaenge na ra
munumu, kaiwae evole raya mare.” 33 Thava
hu lonweghathi kwanikwan, “kaiwae vighathi
raithari i vakowana thanavu thovuye.” 34 Wo
lemi renuwapana i rumwaru na wo hu
viyathu thari thanavuniye. Ghemi vavana Loi
ghaghareghare i ghenethavwi e ghemi. Ya utu
ngoreiyako na i vakatha monjina e ghemi.

15:32 Ais 22:13

Thuweiruva yamoyamoniye utuniye

35 Ko lolo regha ne i vaito, ne ina, “Ne
fngoronga na ramaremare tembe thi thuweiru
na e yawayawalinjiva? Mene thi wova
the ririwo?” 36 Unouna ghen! Mbaga ne
u wokabu bigi regha weiwa, iviva mbowo
ne 1 mare enge ko amba muyai 1 mbuthu
na e yawayawaliye. 37 Bigiko u wokabuko
u wokabu mbouye, ngoreiya raga kon o
bigi reghava mbouye, mane ririwoko iya ra
wokabuko iya i mbuthu. 38 Ghinda ra
kabu mbouye, ko Lol i wogiya ghaririwo
ngoreiya le renuwana. Weiwo mbouye regha
na regha thi mbuthu na ghamberegha e
ghaririwo. 39 Bigibigi e yawayawalinji e yam-
baneke tomethi mbunimaninji ghayamoyamo.
Mbunimaninjiko ma i mboromboro. Gharighari
mbunimaninji mbe regha, thetheghan mbe
regha, ma mbe regha na borogi mbe regha.
40 Bigibigi e yambaneke mbe e riwariwanji
na riwanjiko mbe e ghavwenyevwenye, ko bi-
gibigiko iya inanjiko e buruburu riwanji mbe
regha na riwanjiko ghavwenyevwenye mbe
regha na 1 tomethi wengiya bigibigi inanji
e yambaneke. 41 Ngoreiya varae ghayamoy-
amo ghavwenyevwenye mbe regha, manjala
ghayamoyamo ghavwenyevwenye mbe regha,
na ghitara ghanjiyamoyamo ghavwenyevwenye
mbe regha. Na othembe ghitara ghanjiyamoy-
amo ghavwenyevwenye mbe thi tomethiva.

42 Iyake nevole pgoreiyako, mbarna

ramaremare ne thi thuweiru na tembe e
yawayawalinjiva. Mbana ra beku ririwo ma

meghabana biginiye, ko mbana Loi ne inana i
thuweiruva iye meghabana biginiye. 43 Mbana
ra beku ririwo ma e ghayavwatata, ko mbana Loi
1 vanguthuweiruva, ririwoko i vwenyevwenye.
Mbanga ra beku ririwo njavonjavovoniye,
ko mbana Lol i vanguthuweiruva, ririwo
vurivurighegheniye. 4 Mbana ra bekuy,
yambaneke ririwoniye, ko mbana Loi i
vayguthuweiruva, iye buruburu ririwoniye.

Thoyngo yambaneke ririwoniye inawe, tembe
fngoreiyeva buruburu ririwoniye mbe inaweva.
45 Buk Boboma ina, “Loi va i vakatha ghimoru
iviva idae Adam na i giya yawaliye.” Ko iye-
maenge Adam muyai moli i tabona nyao iya
i giya yawali. 46 Ko Loi mava i giyakaiya
buruburu ririwoniye weya Adam. Va i giyakai
eryge yambane ririwoniye, amba muyai i giya
buruburu ririwoniye. 47 Adam iviva, Loi va
i1 wo yambaneke thelauniye na i vakathawe,
ko Adam muyai moli i mena e buruburu.
48 Yambaneke gharighariniye riwanji ngoreiya
ghimoruko iyava i vwara e yambaneke riwae.
Na gharighari thiya yaku e buruburu riwanji
fngoreiya ghimoruko iya i menako e buruburu
riwae. 49 E mbanake iyake ghinda ngoranda
ghimoruko iyava i vakatha yambane thelau-
niye, iyake ngoreiya ghinda nevole ngoranda
ghimoruko iyava i menako e buruburu.

50 Lo bodaboda, lo wutuke gharumwaru
ngoreiyake: mbunima na madibe ririwoniye,
ma valikaiwae ne ve ru Loi ele ghamba mbaro
tine, na ririwoko iya mane i meghabanako

ma valikaiwae ne ve ru e ghembako iya i
meghabanako tine.

51 Wo hu vandepe! Wo ya worangiya
simosimo regha e ghemi. Ghinda
ralonweloyweghathi mane taulaghike ghinda
raya mare, ko iyemaenge taulaghike ghinda
nevole Loi i giya ririwo togha weinda. 52 Iyake
Loi ne i vakatha, mbe mbanara ernge vara, ne
fgoreiya ra rirtyavuniya marandama, na mbana
ne thi wiya memako muyaiko moli vara iye
ghambagna. Mbana mema ne i wa, ramaremare

thi rakathuweiru na mane te thi mareva na
ghinda iya amba ma raya mareko, Loi ne i

giya ririwo togha weinda. 53 Kaiwae ririwoke
iya ma i meghabanake wone i vivi na ririwo
memeghabananiye, na ririwoke iya e mbarnake
valikaiwae i mare, wone i vivi na ririwoko iya
ma valikaiwae i mare. 54 Na mbana thongo i
viva riwandake na ririwo memeghabananiye,
na ririwoko iya ma valikaiwae 1 mareko, ne i
vaemunjoruna Buk Boboma le utu, iya inako,

“Loi kaero i mukuwo vara mare.”
55 “Mare, iyava unake na u kivwalaime?

Mare len vurigheghe ghaminae iyanganiye?”
56 Mare le vurigheghe ghaminae i mena thari
thanavuniye e tine, na thari thanavuniye 1 mena
mbana ra kivwala Loi le mbaro. 57 Ko ra vata
ago weya Loi, kaiwae ra tubwewe ghanda Giya
Jisas Krais, ghinda thari thanavuniye na mare ra
vurigheghe kivwalagngi.

58 Iya kaiwae, lo bodaboda na
valigharegharenygu, wo hu ghatanaghathi na

hu ndeghathi weimi lemi vurigheghe. Mbanake
wolaghiye weiye lemi gharevatomwe wo hu
kakaiwo Giya le kaiwo, kaiwae hu ghareghare
lemi kakaiwo Giya kaiwae mane i tabona bigi
bwagabwaga.

16

Mwaewo ghamban utuniye

1 E mbanake iyake nuwanguiya ya vaman-
jamanjalana e ghemi, va lemi vaito e ghino
mani ghamban kaiwae, Loi le gharighari inanji
Jerusalem kaiwanji. @ Hu vakatha pgoreiya
va ya dage wengiya ekelesiya Galeisiya ele
valivanga na thi vakatha. 2 Sande regha na
regha ghemi regha na regha i bigiraweya mani
vavana na mbe ghawabwi. Thela modae i
laghiye i bigiraweya laghiye, thela modae nasiye
seiwo i bigirawe. Maniko iyako hu bigirawe
vakatha, na mbala mbaypa ya ghaona, ma te
ra rerenuwarava mani ghamban kaiwae. 3 Hu
tuthingiya ghimoghimoru vavana maniko iyako
gharamban, na mbana ne ya vutha e ghemi,
amba ya roriya randeviva Jerusalem lenji letaygi
na ya giya yanawanji ghimoghimoruko thiyako
kaiwanji. Ko amba weinji letako iyako ya
variyengi na thi yombana lemi mwaewona
Jerusalem. 4 Thoyngo ne i thalavuygi, amba
weinguyarngi wo raka gheko.

Pol le kaiwo longalonga utuniye

5 Mbowo ne ya wakai Masedoniya ele
valivanga. Iyako ne e ghereiye amba ya ghaona
e ghemi. ¢ Mbwatane seiwo mbana molao ya



1 Korinita 16:7 Ixii 1 Korinita 16:14

yaku weinguyarngiya ghemi, o weinguyangiya
ghemi ghaghada ndewendewe ghambana ne
iko; ko amba ne hu thalavuygo na maya wava
e thevalivanga reghava. 7 Ma nuwanguiya
mbema ya lathuwenga enge na kaero ya
itetengava. Ko iyemaenge nuwarnguiya mbowo
ya yaku weinguyangiya ghemi mbana seiwo
molao, thongo Loi le renuwana ngoreiye.
8 Ko iyake mbowo ya yaku gheke, Epesas e
tine ghaghad Pentikos gha Thaga ghambana.
9 Othembe wothighiya lemoyo inanji gheke,
mbowo ya yaku, kaiwae kaiwo ghathinimba
kaero i mavu moli e ghino.

10 Thongo Timoti i ghaona e ghemi, hu
kulavatha na iye pgoreiya ghemi regha na
thava weiye le mararu, kaiwae i vakavakatha
Giya le kaiwo ngoreiya ghino. 11 Tha lolo
regha i ghimara njoynanjona, ko iyemaenge hu
variyenjogha na weiye le gharemalili e ghino.
Ghino mbe iyake ya roroghaghawe weiyangiya
la bodaboda vavana.

12 Ghaghanda Apolos utuniye, ya giya
vavurigheghe laghiyewe na ya munjeva
weiyangiya la bodaboda vavana thi ghaona
thi thuwenga. Ko iyemaeynge ma i wararina
mbarnake iyake i ghaona. Tene mbagna thovuye
regha i wararina amba i ghaona.

13 Hu njimbukikinga, @ hu ndeghathi
vurigheghe e lemi logweghathina, hu
gharematuwa na hu vurigheghe. 14 Hu
vakathangiya bigibigike wolaghiye weiye lemi
gharethovu.

15 Kaero hu ghareghareya Setepano
welyangiya le wabwi, thiye va i viva moli thi
tabo ralonwelonweghathi e lemi valivangana
iyana, Akaiya e tine, na thiye thi vatomwengi
na thi kakaiwo Loi le gharighari kaiwanji. Lo
bodaboda, ya giya vavurigheghe e ghemi 16 na
hu yayaku gharighari goranjiyako lenji mbaro
e raberabe, na tembe ygoreiyeva gharigharike
wolaghiye thavala thi rovurigheghe lenji kaiwo
Giya kaiwae. 17 Ya warari laghiye Setepano,
Potunetas na Akaikas lenji mena kaiwae.
Kaiwae hu mebwagabwaga moli e ghino,
thiye thi methinga na thi mena thi thuwengo.
18 Thiye thi vavurigheghenango na ghemi
tembe rpgoreiyeva thi vavurigheghenagnga.
Gharighari pgoranjiyako valikaiwae hu
yavwatata wanangi.

Dage mwaewo

19 Ekelesiya Eisiya ele valivanyga thi mwaewo
e ghemi. Akwila na levo Prisila, weinjiyayngiya
ekelesiya thiye thi memevathavatha e lenji
ngolo, Giya e idae, thi mwaewo laghiye e
ghemi. 20 Na tembe ngoreiyeva labodabodake
wolaghiye e valivangake iyake thi mwaewo e
ghemi.

Hu tagavamomoya nimami werngiya ghamune
na hu vemwaewo wernga, kaiwae ghemi Loi le
gharighari.

21 Wombereghake e nimangu ya roriya utuu-
tuke thiyake: “Ghino Pol ya mwaewo e ghemi.”

22 Thela thongo ma i gharethovu weya ghanda
Giya, nuwanguiya Loi i gurawe! Giya, u mena!



1 Korinita 16:23 Ixiv 1 Korinita 16:24

23 Giya Jisas le mwaewo i yaku e ghemi.
24 Lo gharethovu i yaku e ghemi weya Krais
Jisas.

